
O‘ZBEKISTON XALQIGA BAYRAM TABRIGI

Xorijiy ekspertlar fikri

yangi O‘zbekistonni, isloHotlar 
mamlakatini va kuchli iQtisodiy 

davlatni barpo etish yO‘lida
Oʻzbekiston Respublikasi Konstitutsiyasi qabul qilinganining 31 yilligi munosabati bilan 

xorjiy ekspertlar va Markaziy Osiyo boʻyicha mutaxassislar 
oʻz fikrlarini bildirmoqda.

Yanush Pexochinskiy, 
“Polsha-Osiyo” savdo-sanoat 
palatasi raisi, sobiq Bosh vazir 
oʻrinbosari:

— Konstitutsiya qabul qilingan kunni 
oʻzgacha bayram sifatida nishonlayotgan  
doʻst va mehnatkash Oʻzbekiston xalqini 
tabriklayman.

Ushbu buyuk qonun – yangi Oʻzbekis-
tonni, islohotlar mamlakatini va kuchli iqti-
sodiy davlatni barpo etdi.

2023-yil yakunlariga koʻra, mamlakatin-
gizda global iqtisodiy oʻsish oʻrtacha koʻr-
satkichdan 2 barobar va Yevropa Ittifoqi
ning daromad oʻsishi oʻzgarmay qolayot-
gan 10 ta mamlakatiga qaraganda 5 baro-
bar koʻp boʻlmoqda.

Oʻzbekiston Konstitutsiyasiga kiritilgan 
oʻzgartishlar, hamkorlikning yangi shartlari 
toʻgʻrisidagi maʼlumotlar bizga almashinuv 
va hamkorlik darajasini oshirish, mam-
lakatingizga investitsiyalarni, shuningdek, 
mahsulotingizni xarid qilishni koʻpaytirish 
uchun yangi turtki beradi.

10-dekabr — O‘zbekiston Respublikasi Davlat madhiyasi qabul qilingan kun

Olamni maHliyo aylagan diyor
Xalqimizning azaliy orzulari, ezgu niyatlari va bugungi hayoti mazmunini 
aks ettirgan madhiyamiz 32 yildirki, har tongimizga shukronalik 
tuygʻusiyu kunimizga shukuh ulashib kelyapti. Zero, madhiya 
mustaqilligimizning matn va musiqa uygʻunligidagi goʻzal ifodasidir.

Bu ulugʻvor qasidani kuylagandagi-
na emas, tinglaganda ham qalbimiz-
da beixtiyor umidbaxsh tuygʻular jun-
bushga kelib, toʻlqinlanib ketaveramiz. 
Negaki, koʻz oldimizda mehmondoʻst, 
ezgu niyatli xalqimiz, yurtimiz jamoli, 

oʻtmishi, buguni va yorugʻ ertasi gav
dalanib turadi. 

— Prezidentimizning xorijiy davlatlar-
ga safarlari davomidagi oliy darajadagi 
uchrashuvlar chogʻida, sportchilarimiz 
xalqaro musobaqalarda gʻoliblikni qoʻlga 

kiritgan paytlarida Oʻzbekiston madhiya-
si chalinib, bayrogʻimiz koʻtarilganda vu-
judimizni yoqimli titroq chulgʻaydi, koʻz
larimizga yosh qalqiydi, — deydi Res
publika Maʼnaviyat va maʼrifat markazi 
rahbari Minhojiddin Hojimatov. — Bu 
holni tushuntirib, ifodalab berish qiyin. 
Lekin aminmanki, bu tuygʻu nima ekani-
ni Oʻzbekistonni jon dilidan sevguvchi 
farzandlari yaxshi anglaydi, yurakdan 
tuyadi.

Dunyo oʻzgarib bormoqda. Insoniyat tamadduni tarixiy 
oʻzanlari tomon qaytayotgani ham bor gap. Bunday 
voqealar mintaqalar, qitʼalararo munosabatlarni bir oz 
shoshirib qoʻyayotgani bugun hech kimga sir emas. Bular 
— kishini mulohaza yuritishga, fikrlashga undaydigan 
jihatlar. Oʻylashimcha, maqolamiz davomida hali bu 
mavzuga bir-necha bor murojaat qilamiz.

Hozir esa siz — aziz oʻquvchilari
mizni milliy jamiyatimizning uzoq vaqt 
davomida qotib turgan dogmatik qiyo-
fasi qanchalik tez surʼatlarda oʻzgarib 
borayotgani haqidagi mushohadaga 
chorlamoqchimiz.

Tarix bitikni yaxshi koʻradi. Uning 
sahifalari saboq va xulosalarga toʻla. 
Agar xotira daftarimizni varaqlasak, 
hali sargʻayib ulgurmagan sahifalarida 
koʻp yillar mobaynida faqat moddiyat 
gʻami bilan yashab kelgan jamiyatimiz 
manzaralari koʻz oldimizdan oʻtavera-
di.

Masalan, yaqin-yaqingacha qishloq 
va shahar hayoti tubdan farqlanardi. 
Qishloq odamlari shaharga kelishdan 
choʻchirdi, shaharliklar qishloq hayo
tiga achinish hissi bilan qarardi. Chunki 

taraqqiyot qishloqlarni emas, koʻproq 
shaharlarni qamrab olgan edi. Lekin 
har ikki tomon ham iqtisodiy imkonlarini 
oshirish, roʻzgʻorini butlash qaygʻusida 
yashardi.

Oʻylab koʻrsak, Yevropa yoki Sharqiy 
Osiyo davlatlari tafakkur nigohini bosh-
qa sayyoralarga qaratib turgan bir payt
da, biz hayot tashvishlarini muhokama 
qilishdan, oʻzaro bahslashishdan nariga 
oʻtmabmiz.  

Ammo keyingi yillarda mamlakatimiz, 
xalqimiz hayotida kuzatilayotgan tarixiy 
oʻzgarishlar, katta evrilishlar barcha
mizni yangi mushohadalar sari chorla-
moqda.

Chunki bugun dunyo mafku-
raviy xaritasida “Yangi Oʻzbekis
ton ruhi” paydo boʻldi. Xalqimiz  

“Yangi Oʻzbekiston orzusi” bilan 
yashayapti. Dunyoqarashimiz tamo-
mila boshqacha tus oldi, endi maishiy 
muammolardan qutilib, jamiyatdagi kat-
ta-katta masalalarni hal qilish sari ahd 
qildik. Davlat boshqaruvida ishtirok eta 
boshladik, haqiqiy maʼnoda fuqarolik 
jamiyati qurishga kirishdik. Xalqimizda 
birdamlik ruhi joʻsh urmoqda.

8-dekabr – O‘zbekiston 
Respublikasi Konstitutsiyasi kuni

YANGILANGAN KONSTITUTSIYAMIZNING 
ILK BAYRAMI

Qadrli vatandoshlar!
Siz, azizlarni, koʻpmillatli butun 

xalqimizni 8-dekabr — Oʻzbekiston Res-
publikasi Konstitutsiyasi kuni bilan chin 
qalbimdan samimiy muborakbod etaman.

Konstitutsiya milliy davlatchiligimiz, 
suverenitetimiz, shu kunga qadar 
erishgan barcha yutuq va marralarimiz, 
demokratik huquqiy davlat barpo etish 
yoʻlidagi saʼy-harakatlarimizning mus-
tahkam poydevori hisoblanadi. Asosiy 
Qonunimizning jonajon Oʻzbekistonimiz 
taraqqiyotidagi beqiyos ahamiyatini yuk-
sak qadrlaymiz.

Albatta, bu yilgi bayram ijtimoiy-siyosiy 
hayotimizda, mamlakatimiz rivojida alo-
hida maʼno-mazmunga ega. Bu, avva-
lo, shu yil 30-aprelda milliy tariximizda 
birinchi marta umumxalq referendumi 
asosida Konstitutsiyamiz yangi tahrirda 
qabul qilingani bilan bogʻliq, desak, ayni 
haqiqatni aytgan boʻlamiz.

Hech shubhasiz, tom maʼnoda xalqchil 
qomus boʻlgan Asosiy qonunimiz Yangi 
Oʻzbekistonni barpo etishga qaratilgan 
keng koʻlamli islohotlarimiz ortga qayt
masligining mustahkam huquqiy kafo-
lati boʻlib xizmat qiladi.

Yangi tahrirdagi Konstitutsiyamizda 
Oʻzbekistonning besh ustuni, yaʼni 
suveren, demokratik, huquqiy, ijtimoiy 
va dunyoviy davlat ekani qatʼiy belgilab 
qoʻyildi, uning mazmuni tubdan takomil-
lashtirilib, yangi bob va moddalar bilan 
boyitildi.

Biz oʻz oldimizga qoʻygan ezgu maq
sadlarga yetishda Asosiy qonunimizda 
muhrlangan barcha qoida va tamoyillar-
ni amalga oshirmoqdamiz. Jamiyatimiz-
da Konstitutsiya va qonun ustunligini 
taʼminlash, davlat organlari faoliyatini 
yangicha konstitutsiyaviy-huquqiy 
sharoitga mos holda yoʻlga qoʻ
yishning ahamiyatini chuqur anglagan 

holda, bu borada tizimli ishlarni bosh-
ladik. Xususan, Asosiy qonunimizdan 
kelib chiqib, amaldagi qonunlarimizni 
yangi konstitutsiyaviy normalar bilan 
uygʻunlashtirish yuzasidan jadal ishlar 
olib borilmoqda.

Bu haqda soʻz yuritganda, qisqa mud-
datda 30 dan ziyod qonun va qonunosti 
hujjatlari yangi tahrirdagi Konstitutsiyaga 
muvofiqlashtirilganini taʼkidlash lozim.

Konstitutsiya va qonun ustunligi tamo
yili — bu barqaror taraqqiyotning asosiy 
mezoni. Soʻnggi yillarda barcha islohot-
larimizni ayni shu tamoyil asosida amal-
ga oshirdik.

Yurtimizda yalpi ichki mahsulot hajmi 
oxirgi 6 yilda 1,5-martadan ortiq, tad-
birkorlar soni 2 barobar va sanoatdagi 
oʻsish 40 foizdan ziyod oshgani buni 
yaqqol tasdiqlaydi.

Shuningdek, joriy yilda ijtimoiy sohaga 
ajratilgan mablagʻlar 134 trillion soʻmni 

tashkil etib, 2016-yilga nisbatan 5,6 
barobar koʻpaydi.

Keng koʻlamli va tizimli islohotlarimiz 
natijalari xalqaro maydonda ham keng 
eʼtirof etilmoqda. Jumladan, Oʻzbekiston 
Korrupsiyaga murosasiz munosabat 
boʻyicha xalqaro indeksda 32 pogʻona-
ga, Matbuot erkinligi indeksida 28 
pogʻonaga, Huquq ustuvorligi indeksida  
13 pogʻonaga koʻtarildi.

Aziz doʻstlar!
Biz inson qadr-qimmati va manfaat-

larini taʼminlash boʻyicha boshlagan is-
lohotlarimizni yangi konstitutsiyaviy ma-
konda yanada qatʼiy davom ettiramiz. 
Xalqimizning xohish-irodasiga binoan 
Asosiy qonunimizda oʻz aksini topgan 
tamoyillarni toʻliq roʻyobga chiqarishimiz 
va hayotimizning ajralmas qismiga 
aylantirishimiz lozim.

Shu munosabat bilan oldimizda turgan 
eng muhim ustuvor vazifalarni qayd et-
moqchiman.

Birinchidan, Konstitutsiyamizda xalq 
davlat hokimiyatining birdan-bir man-
baidir, deyilgan. Ana shu qoidadan kelib 
chiqib, fuqarolarning davlat va jamiyat 
boshqaruvidagi ishtirokini kengaytirishga 
qaratilgan islohotlarimiz izchil davom et-
tiriladi.

Ikkinchidan, Konstitutsiyani jamiyat 
hayotining barcha jabhalarida toʻgʻri-
dan-toʻgʻri va bevosita qoʻllash amaliyoti-
ga oʻtishimiz zarur. Shundagina xalqimiz 
Asosiy qonunimizning hayotbaxsh kuchi 
va taʼsirini teran his etadi.

Bu borada barcha davlat idoralari, 
jumladan, sudlar faoliyatida konstitutsi-
yaviy normalarni toʻgʻridan-toʻgʻri qoʻl-
lashni joriy etish boʻyicha amaliy choralar 
koʻriladi.

Uchinchidan, sud-huquq islohotlari 
yangi konstitutsiyaviy makonga uygʻun-
lashtiriladi. Bu jarayonda sud va huquqni 
muhofaza qiluvchi organlar faoliyatini 
inson huquqlari, erkinliklari va qonuniy 
manfaatlarini himoya qilishga yoʻnaltirish 
ustuvor vazifa boʻlib hisoblanadi.

Toʻrtinchidan, huquqiy taʼsir chorala
rini qoʻllashda mutanosiblikni taʼmin-
lash boʻyicha konstitutsiyaviy prinsipni 
roʻyobga chiqarish maqsadida qonun 
hujjatlaridagi 150 dan ortiq ana shun-
day choralar toʻliq qayta koʻrib chiqiladi.  

Jumladan, ayrim qilmishlarni jinoyatlar toi-
fasidan chiqarish va jazo turlarini oʻzgarti-
rish, fuqaroviy-huquqiy munosabatlardan 
kelib chiqadigan maʼmuriy javobgarlikni 
bekor qilish borasida huquqiy islohotlar 
amalga oshiriladi.

Beshinchidan, Konstitutsiyamizda 
qatʼiy belgilab qoʻyilganidek, insonning 
shaʼni va qadr-qimmati daxlsiz boʻlib, 
uning huquqlari va qonuniy manfaatlari-
ga zid keladigan har qanday harakatlarga 
qarshi kurashish, hech shubhasiz, eng 
dolzarb vazifalarimizdan biridir.

Ushbu yoʻnalishda asosiy eʼtiborimiz 
bunday holatlarning oldini olishga qaratil-
gan samarali huquqiy mexanizmlarni joriy 
etishga, shuningdek, Oliy Majlisning In-
son huquqlari boʻyicha vakili, Bolalar 
ombudsmani va boshqa inson huquqlari 
boʻyicha milliy institutlar faoliyatini tako-
millashtirishga qaratiladi.

Oltinchidan, barcha islohotlarimiz-
da inson va uning manfaatlari markaziy 
oʻrinda turishi va xalqimiz farovonligi 
hamda qulay hayot kechirishini taʼmin-
lash davlat organlari uchun bosh maq
sad boʻlishi lozim. Soʻnggi yillarda shu 
maqsadda 300 ga yaqin davlat xizmatlari 
toʻliq raqamlashtirildi va aholiga 50 mil-
liondan ortiq xizmatlar koʻrsatildi.

Shu bois, fuqaro va davlat oʻrtasidagi 
munosabatlarda mavjud byurokratik toʻ-
siqlarni keskin qisqartirish hamda ushbu 
jarayonlardagi korrupsiyaviy omillar-
ni bartaraf etish boʻyicha ishlarni izchil 
davom ettirishimiz kerak.

Yettinchidan, biz “Yangi Oʻzbekis
ton — maʼrifiy jamiyat” konsepsiyasi 
asosida konstitutsiyaviy taʼlim masalasi-
ga ham alohida eʼtibor qaratmoqdamiz. 
Parlament tomonidan Konstitutsiyani 
oʻqib-oʻrganish boʻyicha Milliy faoliyat 
dasturi qabul qilindi. Asosiy qonunimizni 
oʻrganishni bolalar bogʻchasidan bosh-
lash, barcha darajadagi taʼlim muassa
salari, aholining turli qatlamlari, ayniqsa, 
davlat xizmatchilari ushbu jarayonga toʻliq 
jalb etilishi lozim. Shuning uchun davlat 
xizmatiga ishga kirishda Konstitutsiya 
asoslari boʻyicha imtihonlar oʻtkazish 
tizimini amalda tatbiq etishimiz zarur.

Sakkizinchidan, Konstitutsiya va 
qonun ustunligini taʼminlashda davlat or-
ganlari va mansabdor shaxslarning ja-

moatchilik oldidagi hisobdorligini oshirish 
muhim ahamiyatga ega. Bu masalada 
fuqarolik jamiyati institutlarini qoʻllab-quv-
vatlashga alohida eʼtibor beramiz. Xusu
san, soʻnggi yillarda nodavlat notijorat 
tashkilotlarning soni qariyb 40 foizga osh-
di va ularni qoʻllab-quvvatlashga 700 mil-
liard soʻmdan ortiq mablagʻ yoʻnaltirildi.

Shu bilan birga, fuqarolik jamiyatining 
muhim sharti boʻlgan jamoatchilik nazo-
ratini kuchaytirishimiz lozim hamda no-
davlat notijorat tashkilotlari, ommaviy ax-
borot vositalari faoliyatini qoʻllab-quvvat-
lash hamda ijtimoiy hamkorlikni chuqur-
lashtirish boʻyicha aniq amaliy choralarni 
koʻrishda davom etamiz.

Aziz va muhtaram vatandoshlar!
Dunyoning turli mintaqalarida zid-

diyat va qarama-qarshiliklar, qurolli 
toʻqnashuvlar tobora avj olib bormoqda. 
Oldimizda yangi-yangi muammolar paydo 
boʻlmoqda. Hozirgi oʻta murakkab va tah-
likali vaziyatda barchamiz yanada birlash-
ishimiz kerak. Tanlagan yoʻlimizdan qatʼiy 
olgʻa borishimiz zarurligini asrlar davomi-
da koʻplab ogʻir sinov va mashaqqatlar-
dan munosib oʻtgan mard va donishmand 
xalqimiz albatta yaxshi tushunadi.

Aminmanki, Oʻzbekiston Respublika
sining yangilangan Konstitutsiyasi biz 
uchun bu yoʻlda ulkan ishonch, kuch-
gʻayrat va ilhom manbai boʻlib xizmat 
qiladi.

Biz Asosiy qonunimizga tayangan 
holda, mana shunday noyob Konstitut-
siyamizning asosiy ijodkori boʻlgan 
koʻpmillatli, bagʻrikeng va olijanob 
xalqimiz bilan birga ulkan maqsadlari
mizga albatta yetamiz!

Yangi Oʻzbekistonni barchamiz bir-
galikda barpo etamiz!

Siz, aziz vatandoshlarimni Kons
titutsiya kuni bilan yana bir bor chin dildan 
qutlab, hammangizga sihat-salomatlik, 
xonadonlaringizga tinchlik-xotirjamlik, 
fayzu baraka tilayman.

Barcha ezgu ishlarimizda Yaratgan-
ning oʻzi madadkor boʻlsin!

Yurtimiz tinch, osmonimiz musaffo, 
xalqimiz omon boʻlsin!

Shavkat MIRZIYOYEV,
O‘zbekiston Respublikasi 

Prezidenti

milliy quvvatlanish asosini anglatadi



Yoshlar, voyaga yetayotgan farzandlarimiz, kichik 
maktab yoshidagi va hatto maktabgacha taʼlim 
tashkilotlarida tarbiyalanayotgan bolalarga 
madhiyaning mazmunini chuqur singdirishimiz kerak. 
Toki ular Vatan degan tushunchani yurakka chuqur 
jo etgan, uning qadr-qimmatini har narsadan ustun 
tutadigan, madhiya yangraganda ich-ichidan faxr 
tuyadigan va oʻzi mansub boʻlgan yurt, elga faqat 
yaxshiliklar tilaydigan, insonlik nomiga munosib 
boʻlishga intiladigan avlod oʻlaroq kamolga yetsin.

Markaziy Osiyo mintaqasining barqaror 
rivojlanishi uchun Konstitutsiya 
moddalari Oʻzbekiston barcha davlatlar, 
birinchi navbatda, qoʻshni mamlakatlar 
bilan tinchliksevar va doʻstona siyosat 
yuritishi, tashqi siyosati inson huquq va 
erkinliklari, hududiy yaxlitlik prinsipi va 
normalarini hurmat qilishga asoslanishi 
bilan muhim ahamiyatga ega.  

Munosabat

Sharh

Xorijiy ekspertlar fikri

Asosiy qonunimizning bevosita amal 
qilishi sudlar faoliyatida huquqiy jihatdan 
qanday ahamiyat kasb etadi, bu borada 
xorijiy mamlakatlar tajribasining oʻziga 
xos jihatlari nimada? Nima uchun sud 
hujjatlarini kodekslar va boshqa norma-
tiv-huquqiy hujjatlar bilan asoslaymizda, 
Konstitutsiyani toʻgʻridan-toʻgʻri qoʻlla-
maymiz?

 Avvalo, bu borada jahon davlatla
rining konstitutsiyashunoslik amaliyoti-
ga nazar tashlasak, Konstitutsiyaning 
davlat ichida amal qilishi (qoʻllanilishi) 
yuzasidan ikki xil nazariy yondashuv 
mavjudligini qayd etish lozim. Birinchi 
yondashuv Bosh qonunning huquqni 
qoʻllash amaliyotida bevosita amal 
qilishi boʻlsa, ikkinchisi uning bilvo-
sita qoʻllanilishidir. Albatta, har ikka-
la yondashuv ham Konstitutsiyaning 
ustunligini, boshqa hech qanday nor-
mativ-huquqiy hujjatlar unga zid kelishi 
mumkin emasligini eʼtirof etadi. 

Hujjatda ozodlikka chiqqan shaxs
larni oilasi va yaqinlari bagʻriga qayta
rish, ijtimoiy hayotga moslashib, foydali 
mehnat bilan shugʻullanishi, sogʻlom 
turmush tarzini yoʻlga qoʻyib, jamiyat-
da munosib oʻrin topishi uchun ularga 
koʻmak berish boʻyicha vazifalar ham 
belgilangan.

— Mazkur farmon ulkan siyo-
siy-huquqiy ahamiyatga ega hujjat 
boʻldi, — deydi Senat aʼzosi Mahmud 
Parpiyev. — Buning zamirida inson-
parvarlik gʻoyasi yotibdi. Bu, shub-
hasiz, adashgan, lekin adashganini 
anglab yetgan kishilarga yana bir 
imkon berish, ularning jamiyatdagi 
mavqei, oiladagi oʻrnini qayta tiklab 
olishi uchun sharoit yaratish, mam-
lakatimizda ilgari surilayotgan “Inson 
qadri uchun” gʻoyasi amalda ifodasini 
topayotgani dalilidir.

Belgilanganidek, afv etilgan shaxs
larning 34 nafari asosiy jazodan toʻliq 
ozod etildi, 249 nafari jazoni oʻtashdan 
muddatidan ilgari shartli ozod qilin-
di, 6 nafarining ozodlikdan mahrum 
etish jazosi yengilrogʻiga almashtirildi. 
Shuningdek, 45 shaxsga tayinlangan 
ozodlikdan mahrum etish jazosining 
muddatlari qisqartirildi.

Ozodlik insonga berilgan eng 
buyuk neʼmatlardan biri. Uning qadrini 
bilib-bilmay jinoyat sodir etgan va bu-
gun qilmishi sabab panjara ortida tur-
ganlar juda yaxshi anglaydi. Bir lahza 
boʻlsa-da oʻz uyida, ota-onasi va far-

Madhiya xususida soʻz ketar ekan, 
avvalo, bu muqaddas qoʻshiq Abdul-
la Oripov va Mutal Burxonovdek ikki 
buyuk ijodkorning goʻzal ijod mahsuli 
ekanini aytmoq joiz. 

Yosh avlod qalbiga davlat ramzlariga 
cheksiz muhabbat tuygʻusini singdirayot-
ganimizda, har bir davlatning madhiyasi 
oʻsha xalqning orzu-umidlari, ozodligidan 
dunyoga aks sado berib turishi, Oʻzbekis
ton madhiyasi ham hech kimdan kam 
emasligimiz va kam boʻlmasligimizni 
namoyon etishini alohida taʼkidlashimiz 
kerak.

Yuksak vatanparvarlik tuygʻusini mu-
jassam etgan madhiyamiz bugun taʼlim 
maskanlarida yosh avlodning Vatan-
ga muhabbat ruhida kamol topishiga 
xizmat qilmoqda. Bolalar bogʻchasiga 
boradigan yoki endigina maktab partasi-
ga koʻnikayotgan dilbandlarimiz ulugʻvor 
qoʻshigʻimizni gʻurur bilan kuylasa, haya-
jonga tushamiz. 

— Maktabimizda oʻtkaziladigan har 
bir tadbir davlatimiz madhiyasi bilan 
boshlanadi. Shuning uchun madhi-
ya ijrosisiz tadbirni tasavvur ham qila 
olmayman, — deydi poytaxtimizdagi 
41-umumtaʼlim maktabi direktori Gulno-
za Muzafarova. — Texnik sabablarga 
koʻra, madhiyamizni baralla yangratish 
imkoni boʻlmay qolsa ham xavotirga oʻrin 
yoʻq. Oʻquvchilarimiz joʻrlikda maromiga 
yetkazib kuylayotganidan quvonaman. 
Kelajagimiz vorislarini davlat ramzlarini 
hurmat qilishga oʻrgatar ekanmiz, ayniq-
sa, madhiya yangrayotgan payt oʻzini 
qanday tutishiga eʼtibor qaratishimiz 
zarur. Bu qoʻshiq aytilayotgan chogʻ qoi-
dalarga rioya qilmaydigan ayrim yosh-
lar bir narsani bilishi shart. “Oʻzbekis-
ton Respublikasining Davlat madhiyasi 
toʻgʻrisida”gi qonunning 7-moddasida 
madhiya koʻpchilik huzurida ijro etil-
ganda, agar qonunchilikda boshqacha 
qoida belgilanmagan boʻlsa, hozir boʻl-
gan kishilar madhiyani tik turib va oʻng 
qoʻl kaftini koʻkrakning chap tomoniga 
qoʻyib, harbiy yoki davlatning boshqa 
xizmatidagi maxsus kiyimdagi shaxslar 
esa qoʻlini bosh kiyimiga qoʻyib tinglaydi. 

Agar madhiyaning ijro etilishi davlat bay-
rogʻi koʻtarilishi bilan birgalikda amalga 
oshirilsa, hozir boʻlgan kishilar unga yuzi 
bilan buriladi, deyilgan. 

Yozuvchilar uyushmasi oʻquv-metodi-
ka va harbiy vatanparvarlik boʻlimi bosh
ligʻi Maʼmura Zohidova madhiyamiz bilan 
bogʻliq samimiy fikrlarini bildirib, bunday 
dedi:

— Davlatimiz madhiyasi jahondagi eng 
tantanavor madhiyalardan biridir. U mil-
latimizning maʼnaviy dunyosini oʻzida ifo
dalagan. Madhiyamizni tinglaganda kishi 
oʻzining shu Vatanga daxldorligini his qila-
di. Ajdodlar chaqiriqlari qulogʻing ostida 
jaranglayotganday boʻladi. Shoir madhiya
ning matnini nihoyatda xalqchil yaratgan. 
Har satri tugal bir nom. Madhiyamizdagi 
satrlar bilan koʻplab tantanalarni, maʼnaviy 
kechalarni nomlaymiz. Jumladan, “Aj-
dodlar mardona ruhi senga yor”, “Olamni 
mahliyo aylagan diyor”, “Yashnagay ilm-u 
fan, ijod”, “Serquyosh, hur oʻlkam”. 

Yoshlar, voyaga yetayotgan farzand-
larimiz, kichik maktab yoshidagi va hatto 
maktabgacha taʼlim tashkilotlarida tar-
biyalanayotgan bolalarga madhiyaning 
mazmunini chuqur singdirishimiz kerak. 
Toki ular Vatan degan tushunchani yurak-
ka chuqur jo etgan, uning qadr-qimmatini 
har narsadan ustun tutadigan, madhiya 
yangraganda ich-ichidan faxr tuyadigan 
va oʻzi mansub boʻlgan yurt, elga faqat 
yaxshiliklar tilaydigan, insonlik nomiga 
munosib boʻlishga intiladigan avlod oʻla-
roq kamolga yetsin.

Ertamiz egalari davlatimiz ramzlari
ning har biri, xususan, madhiyamiz ham 

Biz polyaklar, ayniqsa, yangi, 
zamonaviy iqtisodiyot, zamonaviy dav-
lat qurish qanchalik qiyin ekanini yax-
shi bilamiz. Oʻzbekiston Prezidentining 
oqilona siyosati tufayli hamma harakat-
lar aniq reja asosida toʻgʻri amalga 
oshirilmoqda.  Bu  borada “Oʻzbekis-
ton — 2030” strategiyasi juda muhim 
ahamiyatga ega.

Oʻylaymanki, kelasi yili Varshava 
va Toshkent oʻrtasida yoʻlga qoʻyi
ladigan toʻgʻridan-toʻgʻri aviaqatnovlar 
natijasida Oʻzbekistonga tashrif 
buyuradigan sayyohlar soni bu yilgiga 
qaraganda 2-3 barobar oshadi.

Konstitutsiyangizda hukumat va 
xalq oʻrtasidagi demokratik munosa-

zandlari bagʻrida boʻlish ular uchun eng 
katta orzu. 

Namanganlik H.Ismoilov ham Kons
titutsiya bayramini oʻz uyida, oilasi 
bagʻrida nishonlaydigan boʻldi. Bu yil 
20 yoshga qadam qoʻygan yigit onasi-
ning ishongan togʻi edi. Ammo birgina 
xato uni panjara ortiga yetakladi. Ho-
zir qilmishidan chin dildan pushaymon 
boʻlayotgan Hojiakbar muddatidan ikki 
yil oldin ozod hayotga qaytmoqda.

— Qilgan jinoyatimdan chin dildan 
pushaymonman. Bu qilgan ishim 
shaʼnimga tushgan dogʻ boʻldi. Afv 
toʻgʻrisidagi farmon bilan ozodlikka 
chiqib ketyapmiz, — deydi H.Ismoilov. 
— Bu davr mobaynida ozodlikda boʻl-
ganimda, qanchadan-qancha yutuqlar-
ga erishgan boʻlardim. Afsuski, yaxshi 
kunlarimni panjara ortida oʻtkazishga 
toʻgʻri keldi. Men bu yerdaligimda otam 
olamdan oʻtdi. Endi onamning orzulari-
ni roʻyobga chiqarish harakatida boʻla-
man. Qaytib bu yoʻlga kirmayman. 

Hech kim yaqinlarini oʻzidan yiroq
da, tutqunlikda koʻrishni istamaydi. 
Oila, qadrdonlar davrasida oʻtgan har 
bir kun, har lahza bayram. Shu bois, 
ota-onasi va farzandlari bagʻriga qay
tayotgan bu insonlarning hayajonini 
tushunish mumkin. Ular bu yerdan 
ozodlik, erkinlikning qadrini yuz karra 
ziyodroq anglab chiqyapti.    

Surxondaryolik R.Shermatova ham 
bir necha yillarni farzandi F.Shoymar-
donov yoʻliga koʻz tikib kunni tunga, tunni 

kunga ulab oʻtkazdi. Afv etish toʻgʻrisida-
gi farmon bilan uning farzandi ham ke-
chirilib, oilasi, onasi bagʻriga qaytdi.

— Bu bagʻrikenglikdan boshimiz 
koʻkka yetdi, — deydi R.Shermato-
va. — Bayram arafasida oilamiz ham, 
koʻnglimiz ham toʻldi. Farzandim endi 
hayotda toʻgʻri yoʻlni tanlab, jamiya
timizga xizmat qiladi, afvning qadriga 
yetib, bu ishonchni oqlaydi, albatta.

Afv etilganlar 
bundan keyin nafaqat 
oila aʼzolari, balki 
mahalladoshlar, 
umuman, keng 
jamoatchilik 
eʼtiborida bo‘ladi. 
Farmonda afv etilgan 
shaxslar ijtimoiy 
hayotga moslashib, 
foydali mehnat bilan 
shug‘ullanishi, sog‘lom 
turmush tarzini yo‘lga 
qo‘yib, jamiyatda 
munosib o‘rin topishi 
uchun ularga ko‘mak 
berish maqsadida 
masʼul vazirlik va 
idoralarga tegishli 
topshiriqlar berildi.

Aslida, osoyishta kunlarning qad
riga yetish uchun xatoga yoʻl qoʻyish-
ga hojat yoʻq. Ammo zulmatni boshi-
dan kechirgan inson yorugʻ kunlarning 
qadriga koʻproq yetadi. Bugun tuzalish 
yoʻliga oʻtgan bu yurtdoshlarimiz oldi-
da esa bildirilgan ishonchni oqlash, 
yurtga munosib farzand boʻlish vazi-
fasi turibdi.    

Lutfulla SUVONOV,
“Yangi O‘zbekiston” muxbiri

Koʻplab xorijiy mamlakatlar sudla-
rining odil sudlov sohasida huquqni 
qoʻllash amaliyotida Konstitutsiyaning 
bevosita amal qilishi, sud qarorlarida 
toʻgʻridan-toʻgʻri qoʻllanilishi alohida eʼti-
borga molikdir. Shu nuqtayi nazardan 
qaraganda, Bosh qonunimizga kiritilgan 
demokratik oʻzgartirish va qoʻshimchalar 
ham mazmuni va ahamiyatiga koʻra, odil 
sudlovni amalga oshirishda, huquqni qoʻl-
lash amaliyotida soha vakillari zimmasiga 
katta masʼuliyat yuklashi barobarida jami-
yat hayotida Konstitutsiyaning bevosita 
amal qilishini, uning  ustuvorligini taʼmin-
lashdek vazifani ham yuklaydi. Zero, ha-
nuzgacha milliy sud amaliyotida Kons
titutsiyani qoʻllash, sud hujjatlarini (hal 
qiluv qarori, hukm, qaror) nafaqat joriy 
qonunlar, balki konstitutsiyaviy normalar 
bilan ham asoslash sud statistikasida de-
yarli uchramagandi.        

Eʼtiborli jihati shundaki, “Oʻzbekis-
ton Respublikasining Konstitutsiyasi 
oliy yuridik kuchga ega boʻlib, toʻgʻri-
dan-toʻgʻri amal qiladi va Oʻzbekiston 
Respublikasining butun hududida qoʻl-
laniladi”, degan norma bejiz kiritilma-
gan. U Bosh qonunimizning barcha 
davlat idoralari, huquqni muhofaza 
qiluvchi organlar faoliyatida bevosita 
amal qilishi va qoʻllanilishi lozimligini 
nazarda tutmoqda. Holbuki, sud dav-
lat hokimiyatining alohida va mustaqil 
tarmogʻi sifatida sud hujjatlarida Kons
titutsiyani bevosita qoʻllash orqali uni 
harakatga keltiruvchi, konstitutsiyaviy 
huquq tartibotni mustahkamlovchi ya
gona va oliy organdir. 

Shunday ekan, sud hujjatlarida 
Bosh qonunimizda kafolatlangan in-
son huquqlariga oid normalar toʻgʻri-
dan-toʻgʻri koʻrsatilishi, sud qarorlarini 
Konstitutsiya bilan asoslash amali
yotiga oʻtish fuqarolarning huquqiy ongi 
va tafakkurini yuksaltirishi bilan birga, 
jamiyatda Konstitutsiya va qonunlar-
ga hurmatda boʻlish masʼuliyatini ham  
birdek oshirishi shubhasiz.

10-dekabr — O‘zbekiston Respublikasi 
Davlat madhiyasi qabul qilingan kun

Olamni maHliyo aylagan diyor

Asosiy QONUNNING 
BEVOSITA AMAL QILISHI

sudlar faoliyatida qanday ahamiyatga ega?
Konstitutsiyamizga bevosita amal qilish tamoyili asosida kiritilgan 
muhim oʻzgartirish va qoʻshimchalardan koʻzlangan pirovard 
maqsadlardan biri, avvalo, inson va fuqarolarning huquq va 
erkinliklarini oliy qonun darajasida yanada mustahkamlash, 
mamlakatda konstitutsiyaviy tartibot va qonuniylikni, uning davlat 
idoralari faoliyatida, har bir fuqaro hayotida toʻgʻridan-toʻgʻri amal 
qilishini taʼminlashdan iborat. 

shunchaki yaralib qolmagani, qancha 
chigʻiriqdan oʻtib, tanlovlar asosida tan-
langanini bilishi zarur. Bu ularning suv-
erenitetimiz timsollariga hurmatini oshi
rishda muhim omil boʻladi. Shu oʻrin-
da xalqimizning sevimli shoiri Abdulla 
Oripovning turmush oʻrtogʻi Hanifa aya
ning quyidagi gaplarini takror yodga olish 
oʻrinli boʻlaveradi: 

— Ertaga sessiya boʻladigan kun, 
mamlakatimiz madhiyasi tanlanadi. 
Mutal aka kirib keldi. Abdulla aka bilan 
madhiyaning musiqaga tushmayotgan 
soʻzlari ustida ishlashlari kerak edi. 
Obdon ishladilar. Oʻsha kuni tong sa-
harga qadar ularning xizmatida boʻlib, 
bitta soʻz uchun qancha vaqt sarfla-
nishiga guvoh boʻlganman. Bolala
rimiz ham uxlaguniga qadar joʻr boʻlib 
kuylab koʻrdi. Qizim musiqasini chalib, 
joʻr boʻldi. Umuman, butun oilamiz ha-
yajon bilan Abdulla akaning madhiyasi 
tanlovdan oʻtishini istadik. Eng qizigʻi, 
“Olamni mahliyo aylagan diyor” satri 
“Olamni oʻziga qaratgan diyor” tarzi-
da edi. “Oʻziga qaratgan” soʻzlari hech 
musiqaga tushavermadi. Nihoyat, sa-
harga yaqin uning “mahliyo aylagan” 
degan muqobili topildi. Tanlov natijasi 
esa biz kutgandek boʻlib chiqdi.

Ha, allaqachon eʼtirof etilganidek, 
madhiyamizning har bir satri, har bir 
soʻzi zalvorli, ulugʻvor, musiqasi shijoat-
li. Bu esa “Ulugʻ xalq qudrati joʻsh urgan 
zamon”ning boqiyligiga ishoradir. 

Munojat MO‘MINOVA, 
“Yangi O‘zbekiston” muxbiri

XALQIMIZGA XOS 
BAG‘RIKENGLIK NAMUNASI

Kuni kecha Prezidentimiz Konstitutsiya qabul qilinganining 31 
yilligi munosabati bilan davlatimiz yuritayotgan insonparvarlik 
siyosatining amaliy tasdigʻi sifatida “Jazo muddatini 
oʻtayotgan, qilmishiga chin koʻngildan pushaymon boʻlgan 
va tuzalish yoʻliga qatʼiy oʻtgan bir guruh shaxslarni afv etish 
toʻgʻrisida”gi farmonni imzoladi. Farmonga muvofiq, 334 nafar 
shaxs afv etildi.

yangi O‘zbekistonni, isloHotlar 
mamlakatini va kuchli iQtisodiy 

davlatni barpo etish yO‘lida

Abduqayum MAHKAMOV, 
Qashqadaryo viloyati 
sudi raisi

Goʻzal Maytdinova,
Rossiya — Tojikiston (slavyan) 
universitetining Xorijiy 
mintaqashunoslik va tashqi 
siyosat kafedrasi professori, 
universitetning geosiyosiy 
tadqiqotlar markazi direktori, tarix 
fanlari doktori:

— 2023-yilda Oʻzbekistonda amal-
ga oshirilgan konstitutsiyaviy islohotlar 
yangi Oʻzbekistonni barpo etish uchun 
ishonchli, mustahkam huquqiy asos 
yaratdi, shuningdek, Asosiy qonunni 
mamlakatdagi modernizatsiya jarayon-

Kemal Yavuz Ataman, 
tadqiqotchi va yozuvchi (Turkiya):

— 8-dekabr — Oʻzbekiston Respub-
likasi Konstitutsiyasi qabul qilingan kun 
oʻzbek xalqi tomonidan keng nishonlan-
moqda. Bu yil qardosh Oʻzbekistonning 
Asosiy qonuni uchun juda muhim yil boʻldi. 
Konstitutsiyaga oʻzgartirishlar kiritish boʻy-
icha referendum oʻtkazilib, uning matni 65 
foizga yangilandi, har jihatdan umummilliy 
huquqiy normalarni qamrab oldi. Oʻzbeki-
stonda barcha fuqarolar teng huquq va 
erkinliklarga egaligi, qonun oldida baro-
barligi mustahkamlab qoʻyildi.

Shu oʻrinda qayd etish kerakki, bugungi 
Oʻzbekiston zamini koʻplab olim va ulamolar 
uchun  beshik  boʻlgan. Bundan tashqari,  ushbu  zamin  huquqiy davlatchilik rivojida va 
umuminsoniy taʼlimotlarning yuzaga kelishida ham  katta rol oʻynagan. Inchunin, yangi 
Oʻzbekiston ushbu tarixiy merosni zamon bilan hamnafaslikda  hayotga tatbiq etib ke-
layotir. 

Yangilangan Konstitutsiyaning muhim xususiyatlaridan biri, bu — ilm-fan, sanʼat 
va taʼlim sohalariga katta eʼtibor qaratilganidir. Unda, shuningdek, yoshlar va ayollar 
huquqlari ham yanada mustahkamlangan.

batlar gʻoyat qiziqarli ifodalangan. Bu 
juda muhim omil.

jamiyat — davlat” degan oʻzaro uygʻun 
yondashuvni amalga oshiradi.

Markaziy Osiyo mintaqasining 
barqaror rivojlanishi uchun Kons
titutsiya moddalari Oʻzbekiston barcha 
davlatlar, birinchi navbatda, qoʻshni 
mamlakatlar bilan tinchliksevar va 
doʻstona siyosat yuritishi, tashqi siyo-
sati inson huquq va erkinliklari, hudu
diy yaxlitlik prinsipi va normalarini hur-

mat qilishga asoslanishi bilan muhim 
ahamiyatga ega.  

Taʼkidlash joizki, Oʻzbekistonning 
xalqaro gumanitar tashabbuslari doi-
mo Markaziy Osiyo davlatlari tomoni-
dan keng qoʻllab-quvvatlanib kelgan. 
Jahon savdo yoʻllari va Janubiy Osiyo 
davlatlariga chiqish imkoniyati chek-
langan qitʼadagi Markaziy Osiyo dav-
latlari uchun Oʻzbekiston tomonidan 
40 ta mamlakat hammuallifligida ishlab 
chiqilgan Markaziy va Janubiy Osiyo 
oʻrtasidagi oʻzaro bogʻliqlikni mustah-
kamlash toʻgʻrisidagi BMT Bosh As-
sambleyasining maxsus rezolyutsiyasi 
qabul qilingani strategik ahamiyatga 
ega. 

Oʻzbekistonning yangilangan Kons
titutsiyasida belgilangan tashqi siyo
satning barcha tamoyillari hayotga tat-
biq etilib, Markaziy Osiyoda davlatlararo 
munosabatlar barqarorligiga erishish, 
iqtisodiy va gumanitar hamkorlikni faol-
lashtirishda aniq samaralar bermoqda.

“Dunyo” AA

lariga moslashtirdi. Bundan tashqari, 
mamlakat mustaqilligini asrab-avay-
lash va yanada mustahkamlash, “Inson 
qadri uchun” tamoyili asosidagi islo-
hotlarni jadal davom ettirish va qonun 
ustuvorligini taʼminlashga qaratilgan. 
Konstitutsiyaviy qonunni tayyorlashda 
BMT, YXHT, SHHT, Yevropa Ittifoqi, 
Turkiy davlatlar tashkiloti va boshqa 
xalqaro tashkilotlar tomonidan qabul 
qilingan 400 ta xalqaro hujjat, 190 ga 
yaqin davlat konstitutsiyalari tajribasi 
oʻrganildi. Oʻzbekistonning zamonaviy 
Konstitutsiyasi “Inson qadri uchun” 
tamoyiliga asoslanadi va “Inson — 

bugun dunyo mafkuraviy xaritasida “Yangi Oʻzbekiston 
ruhi” paydo boʻldi. Xalqimiz “Yangi Oʻzbekiston 
orzusi” bilan yashayapti. Dunyoqarashimiz tamomila 
boshqacha tus oldi, endi maishiy muammolardan qutilib, 
jamiyatdagi katta-katta masalalarni hal qilish sari 
ahd qildik. Davlat boshqaruvida ishtirok eta boshladik, 
haqiqiy maʼnoda fuqarolik jamiyati qurishga kirishdik. 
Xalqimizda birdamlik ruhi joʻsh urmoqda.

Bugun biz 8-dekabr sanasini ilk bor yangi tahrirda qabul 
qilgan Konstitutsiyamiz ruhi bilan nishonlar ekanmiz, 
bu bayram siyosiy yetukligimiz, ijtimoiy intilishlarimiz, 
iqtisodiy yuksalishimiz, maʼnaviy-maʼrifiy salohiyatimiz, 
umuman olganda, dunyoda hech kimdan kam 
emasligimiz, balki qudratli xalq ekanimiz, oʻzaro 
yangilangan tahrirdagi uchrashuvlarimiz bayramidir.

8-dekabr – O‘zbekiston 
Respublikasi Konstitutsiyasi kuni

Bu jarayonda bir haqiqatni anglab yet
dik. Prezidentimiz Shavkat Mirziyoyev 
2021-yil 19-yanvar kuni maʼnaviy-maʼrifiy 
ishlar tizimini tubdan takomillashtirish, bu 
borada davlat va jamoat tashkilotlari ham-
korligini kuchaytirish masalalari boʻyicha 
oʻtkazgan videoselektor yigʻilishida biz 
uzoq yillar eʼtiborsiz qoldirgan mukammal 
hayot haqiqatini ilgari surdi: “Agar jami-
yat hayotining tanasi iqtisodiyot boʻl-
sa, uning joni va ruhi maʼnaviyatdir”.

Bu egiz tushuncha yangilangan 
jamiyatimiz va xalqimiz orzu-umidlari, 
tomirlarimizda joʻsh urib turgan zakolik 
feʼlining qayta quvvatlanayotgani mujdasi 
boʻldi.

Konfutsiy hikmatida shunday deyiladi: 
moddiyotning ortida ezgulik nish ur-
mogʻi uchun besh narsa kifoya: koʻn-
gil kengligi, samimiyat, shiddat, yax-
shilik va jiddiylik.

Aytish kerakki, yangi Oʻzbekistonda 
mana shu besh ehtiyojning hayotiy qiyo
fasi maʼnaviy-maʼrifiy, ijtimoiy-iqtisodiy, 
siyosiy-huquqiy asoslarda shakllanib 
bormoqda. Boisi, yangi tahrirda qabul 
qilingan Konstitutsiyamizda Oʻzbekiston 
suveren, demokratik, huquqiy, ijtimoiy 
va dunyoviy davlat ekani aniq-tiniq bel-
gilab qoʻyildi.

Konstitutsiyamizning mazkur besh 
tamoyili moddiyat ortida ezgulik unmogʻi 
bilan bogʻliq besh kifoyaga qanday aloqa-
si borligi ham qiziq. Endi gapni shundan 
boshlaymiz. 

Maqolamiz avvalida insoniyat tamad-
duni tarixiy oʻzanlariga qaytayotgani, bu 
hodisa mintaqalar, qitʼalararo munosa-
batlariga taʼsir qilayotgani haqida aytgan 
edik. Mana shu oʻzgarayotgan mezonlar, 
davlatimiz rahbari taʼbiri bilan aytganda, 
jahon miqyosida ishonch inqiroziga sa-
bab boʻlmoqda. 

Eng ayanchlisi, bunday ishonchsizlik 
kayfiyati ayrim davlatlarning ichki muhi
tida ham kuzatilayotganidir. Millatlar, 
dinlararo ziddiyatlar, qurolli mojarolarni 
koʻrib turibmiz.

Shunday tahlikali vaziyatda xalqaro 
munosabatlardagi bagʻrikenglik, oʻzaro 
anglash va birgalikda rivojlanish tenden-
siyalarini rivojlantirish har qachongidan 
ham muhim va hayot-mamot masalasiga 
aylanib bormoqda. 

Gap shu haqda ketganida, Markaziy 
Osiyo mintaqasi qadimdan kenglik diyori 
boʻlib kelgani, Oʻzbekiston zamini esa 
bagʻrikenglik oʻlkasi sifatida oʻz tarovatini 
tobora mustahkamlab borayotganini alo-
hida faxr bilan aytamiz.

Eʼtiborlisi, yangi Oʻzbekiston bugun 
dunyoga oʻzining tarixiy asosli pozit-
siyasi bilan qayta tanilmoqda. Buni 
Prezidentimizning nufuzli minbarlarda 
turib bildirayotgan xalqaro miqyosdagi 
tashabbuslari, bugungi kun va kelajak 
uchun ahamiyati dolzarb boʻlgan fikr-mu-
lohazalari hamda tashqi siyosatimizning 
bagʻrikenglik, teng manfaatlilik prinsipla
riga asoslanganida ham koʻrishimiz 
mumkin. 

Endilikda bu boradagi saʼy-harakatla
rimiz yangi tahrirdagi Konstitutsiyamiz bi-
lan mustahkam siyosiy-huquqiy tus oldi. 
Unga koʻra, Oʻzbekistonning tashqi siyo-
sati davlatlarning suveren tengligi, kuch 
ishlatmaslik yoki kuch bilan tahdid qil-
maslik, chegaralarning buzilmasligi, dav-
latlarning hududiy yaxlitligi, nizolarni tinch 

milliy quvvatlanish asosini anglatadi
yoʻl bilan hal etish, boshqa davlatlarning 
ichki ishlariga aralashmaslik prinsiplariga 
asoslandi.  

Yoki yana bir misol. Bosh qonunimiz-
da Oʻzbekiston Respublikasi oʻz hududi-
da istiqomat qiluvchi millat va elatlarning 
tillari, urf-odatlari va anʼanalari hurmat 
qilinishini taʼminlashi, ularning rivojlanishi 
uchun sharoit yaratishi belgilangan. 

Hokimiyatlar boʻlinishi prinsipi ham 
kenglik namunasidir. Oʻzbekiston 
Respublikasi davlat hokimiyati tizimi — 
hokimiyatning qonun chiqaruvchi, ijro 
etuvchi va sud hokimiyatiga boʻlinishi 
prinsipiga asoslanadi. Bu, oʻz navbati-
da, demokratik tamoyillar rang-barangligi 
va fuqarolar manfaatlarini taʼminlashda 
huquqiy asoslar mustahkamligini taʼmin-
lashga xizmat qiladi.

Dunyoviy munosabatlar kun sayin 
oʻzgarib bormoqda. Insoniyatni yangi 
xavf-xatarlar va ekologik inqiroz qurshab 
olgan. Bunday sharoitda, oʻzbekona lutf 
bilan aytganda, siyosiy munosabatlarda 
hamjihatlik va keng feʼllilik talab etiladi. 
Shu maʼnoda, yangi Oʻzbekistonning 
tashqi va ichki siyosati jamiyatimizda-
gi tarixiy bagʻrikenglik va kenglik fal-
safasidan quvvatlanib turganini alohi-
da taʼkidlashni istardik.

Yangilangan Konstitutsiyamizda ha-
yot ohangi bor. U goh farovonlik asosi, 
goh intellektual boylik, goh inson qadri 
ulugʻlanishi bilan kishini oʻziga tortadi. 
Buni hayotimizni oʻzgartirishga qaratilgan 
maqsadlarda koʻrishimiz mumkin.

Farovonlik asosi. Zamon oʻzgarib 
turadi. Bu — qonuniyat. Mustaqillikka 
erishgan ilk yillarni yaxshi eslaymiz: oziq-
ovqat zaxirasida jiddiy taqchillik kuzatildi, 
nonga uzluksiz navbatlar yuzaga keldi, 
aksariyat aholini roʻzgʻor qaygʻusi qiynab 
qoʻydi. 

U kunlar ham tarixda qoldi. Lekin ho-
zir biz boshqa bir muammo haqida ayt
moqchimiz. Yaqin-yaqingacha xalqimizni 
yana bir jiddiy muammo qiynab keldi. Bu 
— uy-joy tashvishi. Shaharlarda katalak-
dek hovlida uch-toʻrt roʻzgʻor yashaganini 
hali unutganimiz yoʻq.

Keyingi yillarda umummilliy tus ol-
gan bu muammoga ham yechim topildi. 
Bugun vaziyat mutlaqo boshqacha. Ar-
zon uy-joylar, ipoteka taʼminoti, imtiyozli 
shartlar, bularning bari xalqimiz orzusida-
gi ish boʻldi.

Quvonarlisi, bu boradagi siyosat ortga 
qaytmas tus oldi. Yangi tahrirdagi Kons
titutsiyamizda har kim uy-joy daxlsizligi, 
uy-joyli boʻlish huquqiga egaligi, dav-
lat uy-joy qurilishini ragʻbatlantirishi va 
uy-joyga boʻlgan huquqning amalga oshi
rilishi uchun shart-sharoitlar yaratishi, 
aholining ijtimoiy jihatdan ehtiyojmand 
toifalarini uy-joy bilan taʼminlash tartibi 
qonun bilan belgilandi.

Jamiyatdagi farovonlik muhitining 
yana bir asosi ham konstitutsiyaviy 
koʻrinish oldi. Yaʼni homiladorligi yoki bo-
lasi borligi sababli ayollarni ishga qabul 
qilishni rad etish, ishdan boʻshatish va 
ularning ish haqini kamaytirish taqiqlandi.

Intellektual boylik. Milliy dav-
latchiligimiz tarixida oʻqituvchining 
mehnati jamiyat va davlatni rivojlantirish, 
sogʻlom, barkamol avlodni shakllantirish 

hamda tarbiyalash, xalqning maʼnaviy, 
madaniy salohiyatini saqlash hamda 
boyitishning asosi sifatida eʼtirof etilishi 
ilk bor konstitutsiyaviy maqom tusini oldi.

Unga koʻra, endilikda davlat oʻqituv
chilarning shaʼni va qadr-qimmatini 
himoya qilish, ularning ijtimoiy, mod-
diy farovonligi, kasbiy jihatdan oʻsishi 
toʻgʻrisida gʻamxoʻrlik qilishi, bundan 
tashqari, bolalar mehnatining bolaning 
sogʻligʻiga, xavfsizligiga, axloqiga, aqliy 
va jismoniy rivojlanishiga xavf soluv-
chi, shu jumladan, uning taʼlim olishiga 
toʻsqinlik qiluvchi har qanday shakllari 
taqiqlanishi belgilandi.

Endi oʻzingiz oʻylab koʻring, yaqin yil-
largacha — bir asr mobaynida millionlab 
yurtdoshlarimiz majburiy mehnatga jalb 
qilib kelindi. Har yili erta kuzdan qora 
qishgacha oʻqituvchilar, shifokorlar, ijti-
moiy soha xodimlari, davlat xizmatchilari, 
talabalar va oʻquvchilar paxta dalasida 
mehnat qildi, “yashadi”.

Shu tariqa mamlakatda intellektual 
salohiyat gʻariblik toʻnini kiyishga majbur 
boʻldi. Buning bir mamlakat, xalq kelajagi 
uchun qanchalik tahdidli ekanini anglash 
bugun unchalik qiyin emas. 

Prezidentimiz Shavkat Mirziyoyev 
BMT Bosh Assambleyasining 78-sessi-
yasidagi nutqida shu haqda gapirar ekan, 
jumladan, “Qatʼiy irodamiz tufayli endi 
bularning barchasi oʻtmishga aylandi. 
Xalqimiz paxta qulligidan butkul ozod 
boʻldi. Yangi Konstitutsiyamizda maj
buriy mehnat taqiqlanishi kafolatlab 
qoʻyildi va buning uchun jinoiy javob-
garlik belgilandi. Majburiy va bolalar 
mehnatiga qarshi kurashni butun dun-
yo miqyosida kuchaytirish zarur, deb 
hisoblayman. Bizning tajribamiz shuni 
koʻrsatmoqdaki, bunga chek qoʻyish 
imkoni bor”, degani bejiz emas, albatta. 
Ayniqsa, majburiy va bolalar mehnatiga 
qarshi kurashni butun dunyo miqyosida 
kuchaytirish zarur, deya qaygʻurgani yan-
gi Oʻzbekistonning insonparvarlik siyosati 
namunasi boʻldi. Chunki qaysi davlatda 
majburiy mehnat va bolalar mehnati avj 
olar ekan, u oʻlkada taraqqiyot ortga che-
kinib turadi, inqirozga yoʻl beradi. Nimaga 

deganda, bugungi zamon bilimlar, ilgʻor 
texnologiyalar asri boʻlib qoldi. Hozir-
gi taraqqiyot va geosiyosiy vaziyat ham 
shuni taqozo etmoqda.

Inson qadri ulugʻlanishi. Oʻtgan asr-
da ishlangan “Temir xotin” filmini koʻrma-
gan yurtdoshimiz yoʻqdir. Qoʻchqor akani 
eslaysiz. U Alomatning qadr-qimmat 
haqidagi gapidan soʻng oʻksib yigʻlagani-
ni-chi? 

Rost aytaylik, paxta dalalaridagi 
mehnatkashlar qadri yaqin-yaqingacha 
shunday edi-ku. Bugun mamlakatimizda 
inson qadri yuksaldi. “Davlat — inson 
uchun” tamoyili kuchga kirdi. 

Jamiyatda insonlarni qadrlash siyosati 
boshlanganida, unga ishonchsizlik kayfi-
yati ham boʻldi. Buni yashirmaymiz. Goh 
oramizda, goh chetdan turib: “Bu vaqtin-
cha. Ertaga hammasi yana eski qolipga 
qaytadi”, deguvchilar ham topildi. 

Ammo biz tanlagan yoʻl, qanchalik 
qiyin boʻlmasin, ortga qaytmas ekanini 
mana bugun oʻz hayotimiz misolida isbot-
lab turibmiz. 

Ha, bu yoʻl endi Konstitutsiya yoʻli-
ga aylandi. Ulardan biri mana shunday 
ifodalandi: Oʻzbekiston fuqarosi mam-
lakatdan tashqariga majburiy chiqarib 
yoki boshqa davlatga berib yuborilishi 
mumkin emasligi, shuningdek, davlat xo-
rijda yashayotgan vatandoshlar bilan alo-
qalarni saqlab qolish hamda rivojlantirish 
toʻgʻrisida xalqaro huquq normalariga 
muvofiq gʻamxoʻrlik qilishi ilk bor Konsti-
tutsiya darajasida mustahkamlandi.

Yoki boshqa misol. Bosh qonunimizda 
insonning shaʼni va qadr-qimmati daxlsiz
ligi, hech narsa ularni kamsitish uchun 
asos boʻlmasligi, shaxsning sudlangan-
ligi va bundan kelib chiqadigan huquqiy 
oqibatlar uning qarindoshlari huquqlarini 
cheklash uchun asos boʻlishi mumkin 
emasligi qatʼiy taqiqlandi.

Guvohi boʻlib turganimizdek, bugun 
biz tanlagan va allaqachon ijrosini taʼmin-
layotgan milliy taraqqiyot yoʻlimizning ort-
ga qaytmasligiga hech shubha yoʻq.

Dunyo oʻzgarib boryapti, dedik. 
Oʻzgarishlar har doim yangicha qarash 
va munosabatlarni, talab va ehtiyojlarni 
yuzaga keltiradi. Bu, oʻz navbatida, in-
sonlar va jamiyat koʻnikkan mezonlarga 
ham taʼsir koʻrsatadi. 

Aytaylik, biz yaqin-yaqingacha dun-
yodagi geosiyosiy vaziyatning bu qadar 
keskin tus olishini oʻylamas edik. Iqlim 
oʻzgarishlarining bugungi va yaqin kela-
jakdagi taʼsiri haqida ham koʻp qaygʻur-
may qoʻygandik. Lekin tiriklik fursati in-
soniyatni doim kurashga chorlab keladi.

Shu maʼnoda aytish kerakki, yangi 
Oʻzbekistonning ilgʻor tashabbuslari dun-
yo miqyosida eʼtirof etilayotgani ham shu 
kurash yoʻlidagi birdamlik hissini ulgʻayti-
radi, shiddat belgisini choʻgʻlantiradi.

Bu jihatlar yangilangan Konstitutsi-
yamiz ruhida ham ufurib turibdi. 

Asosiy qonunimizda davlat xotin-qizlar 
va erkaklarga jamiyat hamda davlat ish-
larini boshqarishda, shuningdek, jamiyat 
va davlat hayotining boshqa sohalarida 
teng huquq va imkoniyatlarni taʼminlashi 

koʻzda tutilgan. Shuningdek, inson bilan 
davlat organlarining oʻzaro munosabat-
larida yuzaga keladigan qonunchilikdagi 
barcha ziddiyatlar hamda noaniqliklar in-
son foydasiga talqin etilishi belgilangan.

Milliy jamiyatimizda xotin-qizlarga 
eʼtibor, hurmat va gʻamxoʻrlik hamisha 
qadriyat sifatida ulugʻlangan. Bu yangi 

Oʻzbekiston sharoitida oʻzining yuksak 
bosqichiga chiqdi, deyish mumkin.

Bir qarashda oddiy qaror, lekin uning 
zamirida millat dahosi ulgʻayishi bilan 
bogʻliq kelajak taqdirlar turganini angla-
sak, biz anglagan haqiqatlar naqadar 
qudratli kuchga ega ekanini bilib olamiz.

Tarix daftarini varaqlasak, daholar 
erishgan koʻp yutuqlarda ayollarning 
beqiyos oʻrni borligini bilib olamiz. Shu 
maʼnoda, oʻzgarayotgan dunyoda, tari
xiy haqiqatlarning tiklanayotgani fonida 
davlat va jamiyat boshqaruvida ayollarga 
erkaklar bilan teng huquq hamda imkoni-
yatlar berish maʼnaviy va iqtisodiy yu-
tuqlar kafolati sifatida boʻy koʻrsatadi.

Navbatdagi masala esa, inson bilan 
davlat organlarining oʻzaro munosa-
batlariga doir. Bu ham taraqqiyotning 
asosiy mezonlaridan biridir. Negaki, qa-
ysiki mamlakatda inson qadriga ustu-
vor eʼtibor berilar ekan, oʻsha oʻlkada 
yangi gʻoyalar, tashabbuslar va fikrlar 
xilma-xilligi kuzatiladi. Taraqqiyot esa 
fikrlash, deganidir.

Fikr qachon paydo boʻladi? Qachonki, 
inson erkin va huquqiy-siyosiy kafolatga 
ega boʻlsagina.

Biz xalq davlat boshqaruvidan uzoq
lashtirilgan davrni ham koʻrdik. Uning 
ogʻriqlari hamon tanamizni zirqiratib turadi. 

Yangi tahrirdagi Konstitutsiyamizda 
esa xalq hokimiyati tamoyillari mus
tahkamlandi. Bu birgina “Oʻzbekiston — 
boshqaruvning respublika shakliga ega 
boʻlgan suveren, demokratik, huquqiy, 
ijtimoiy va dunyoviy davlat” ekanida ham 
koʻzga tashlanadi. 

Prezident imizning jor iy y i l  
16-noyabrdagi “Oʻzbekiston Respublikasi 
Konstitutsiyasi kuni bayramiga tayyorgar-
lik koʻrish va uni oʻtkazish toʻgʻrisida”gi 
farmoyishida Bosh qonunimiz bayramini 
bugungi davr ruhiga hamohang tarzda 
nishonlash, yangilangan Konstitutsiya
miz mazmun-mohiyati va “Oʻzbekiston 
— 2030” strategiyasining asosiy ustuvor 
yoʻnalishlari doirasida belgilangan tub 
islohotlar haqida mahallalar, taʼlim va 
mehnat jamoalarida maʼrifiy uchrashuv 
va suhbatlar oʻtkazishga alohida eʼtibor 
qaratilishi belgilangan edi. 

“Yangi Oʻzbekiston — 2030” strate-
giyasining Konstitutsiya bilan bogʻliq 
jihatlari qanday? Gap shundaki, yan-
gilangan konstitutsiyaviy-huquqiy sha-
roitlarda mamlakatimiz taraqqiyotining 
asosiy yoʻnalishlarini takomillashtirish 
va amalga oshirilayotgan keng koʻlamli 
islohotlarni yangi bosqichga olib chiqish 
talab etilmoqda.

Xalqimizning erkin va farovon, qudratli 
yangi Oʻzbekistonni barpo etish boʻyicha 
xohish-irodasini roʻyobga chiqarish, har 
bir fuqaroga oʻz salohiyatini rivojlantirish 
uchun barcha imkoniyatlarni yaratish, 
sogʻlom, bilimli va maʼnaviy barkamol 
avlodni tarbiyalash, global ishlab chiqa
rishning muhim boʻgʻiniga aylangan 
kuchli iqtisodiyotni shakllantirish, adolat, 
qonun ustuvorligi, xavfsizlik va barqaror-
likni kafolatli taʼminlash maqsadida katta 
yoʻlga chiqqanmiz.

Bu yoʻlning asosiy gʻoyasi insonlarga 
yaxshilik qilish, odamlar bugun hayot-
dan rozi boʻlib yashashi uchun mavjud 
imkoniyatlarni safarbar etish, yangi loyi
halarni tatbiq etish. Barcha uchun teng 
imkoniyat va sharoitlar yaratishdir.

Shu bois, “Konstitutsiya — xalqchil 
davlat, barqaror taraqqiyot va faro-
von hayot asosi!”, sifatida belgilandi. 
Mana shu gʻoya zamirida yangi tahrird-
agi Konstitutsiyamiz muqaddimasida 
taʼkidlanganidek, yagona xalqimizning 
demokratiya, erkinlik va tenglik, ijtimoiy 
adolat va birdamlik gʻoyalariga sadoqati 
namoyon boʻladi. Bu besh gʻoya atrofida 
jamiyatimizning yangilanayotgan qiyofasi 
jonlanadi.

Prezidentimizning Konstitutsiya kuni 
munosabati bilan xalqimizga yoʻllagan 
bayram tabrigini alohida eʼtibor va katta 
qiziqish bilan oʻqidik. 

“Dunyoning turli mintaqalari-
da ziddiyat va qarama-qarshiliklar, 
qurolli toʻqnashuvlar tobora avj olib 
bormoqda. Oldimizda yangi-yangi 
muammolar paydo boʻlmoqda. Hozir-
gi oʻta murakkab va tahlikali vaziyat-
da barchamiz yanada birlashishimiz 
kerak. Tanlagan yoʻlimizdan qatʼiy ol-
gʻa borishimiz zarurligini asrlar davo
mida koʻplab ogʻir sinov va mashaq
qatlardan munosib oʻtgan mard va 
donishmand xalqimiz albatta yaxshi 
tushunadi. Aminmanki, Oʻzbekiston 
Respublikasining yangilangan Kons
titutsiyasi biz uchun bu yoʻlda ulkan 
ishonch, kuch-gʻayrat va ilhom man-
bai boʻlib xizmat qiladi”, dedi davlatimiz 
rahbari oʻz tabrigida.

Darhaqiqat, bugun dunyo notinch. 
Insoniyatga har kuni yangi xavf-xatar-
lar tahdid solmoqda. Bunday vaziyatda 
har bir davlat va xalqning oʻz tanlagan 
yoʻli hamda qatʼiy pozitsiyasi boʻlishi ke
rak. Bu borada asosiy ijodkori xalqimiz 
boʻlgan yangilangan Konstitutsiyamiz 
barchamizga joʻshqin qudrat bagʻishlab 
turishi, shubhasiz.

Bugun biz 8-dekabr sanasini ilk bor 
yangi tahrirda qabul qilgan Konstitutsiya
miz ruhi bilan nishonlar ekanmiz, bu 
bayram siyosiy yetukligimiz, ijtimoiy 
intilishlarimiz, iqtisodiy yuksalishimiz, 
maʼnaviy-maʼrifiy salohiyatimiz, umuman 
olganda, dunyoda hech kimdan kam 
emasligimiz, balki qudratli xalq ekanimiz, 
oʻzaro yangilangan tahrirdagi uchrashuv
larimiz bayramidir.

Salim DONIYOROV

11-dekabr – Xalqaro tog‘ kuni

Oʻtgan davrda dunyoning koʻp mamlakatlari mazkur 
tavsiyalarni roʻyobga chiqarib, togʻ hududlari 
barqaror rivojlanishi boʻyicha katta muvaffaqiyatga 
erishdi. Afsuski, Oʻzbekistonda bunga yetarlicha 
eʼtibor berilmadi. Vaholanki, XX asr oxiri va XXI asr 
boshlarida togʻ nazariyasi va amaliyoti boʻyicha yangi 
fan — montologiya (togʻshunoslik) shakllanib, hozir 
jadal rivojlanmoqda. Montologiya tabiat, ijtimoiy, 
iqtisodiy, siyosiy va madaniyat komponentlarini ichiga 
olgan fanlararo, mintaqalararo, tarmoqlararo fan 
yoʻnalishidir.

Turob JUMAYEV, 
geografiya fanlari doktori, 
iqtisodiyot fanlari nomzodi, 
professor

Oʻzbekistonning ijtimoiy-iqtisodiy rivoji-
da ham togʻlarning oʻrni va ahamiyati juda 
yuqori. Ular asosiy ekologik-iqtisodiy mak-
romintaqa va tabiat (ekologik) infratuzilma-
si, ulkan milliy boylikdir. Eng muhimi, togʻlar 
yaqqol ifodalangan muhit shakllantiruvchi 
va nazorat qilish funksiyasiga ega boʻlib, 
ekologik muvozanatni qoʻllab-quvvatlaydi 
hamda ekologik-iqtisodiy vaziyatni barqa-
rorlashtiradi.  

Boylik manbayiga 
eʼtibor zarur 

Tekisliklar aholisi togʻlarning boy resur-
siga hayotiy ehtiyoj sezadi. Yaʼni ularning 
farovonligi koʻp jihatdan togʻlarga bogʻliq. 
Xususan, togʻlar, avvalo, daryo suvlari 
manbai sifatida qadrli. Oʻzbekiston togʻla
rida uzunligi 10 kilometrdan ortiq 655 ta 
daryo boʻlib, ularda yiliga 10-11 kilometr 
kub suv shakllanadi. Bu suvga boʻlgan ehti-
yojimizning beshdan bir qismi, degani.  

Mamlakatimizning ulkan milliy boyligi, 
bebaho kapitali va katta “koʻchmas” mulki — 
togʻlarning umumiy maydoni 96 ming kilometr 
kvadrat, maydoni kattaligi boʻyicha Shvey
sariya, Armaniston, Makedoniya kabi togʻli 
davlatlarning birgalikdagi hududiga teng. Togʻ 
Oʻzbekiston hududining 21,4 foizini egallaydi, 
12,7 foiz aholi togʻli hududlarda yashaydi. Sa-
noat mahsulotlarining 15-16 foizi, qishloq xoʻ-
jaligi mahsulotlarining 12-13 foizi ham togʻlar 
hissasiga toʻgʻri keladi. Bundan tashqari, 
togʻlar katta hajmli rekreatsiya va landshaft 
resurslariga ega.

UNESCOning xalqaro togʻlar klassifikat-
siyasida Oʻzbekiston togʻli davlatlar guruhi-
ga kiritilgan. Yurtimizdagi 72 tuman hudud-
ida togʻ mavjud, ularning 16 tasi (10 foizi) 
togʻ, 56 tasi (35 foizi) tekislik-togʻ tumanlari 
hisoblanadi. Bu juda katta boylik va imkoni-
yat. Lekin jamiyatda nimagadir Oʻzbekiston 
togʻli mamlakat, deya qabul qilinmaydi. 
Shuningdek, umumdavlat darajasida ham 
“togʻ xususiyati”ni tushunish mavjud emas. 

Tabiat, aholi va xoʻjalikning balandlik 
zonaligi (past, oʻrta va baland togʻ zonalari), 
“togʻliligi”, togʻ mintaqalari ijtimoiy-iqtisodiy 
rivojlanishining oʻziga xosligini amaliyot-
da hisobga olmaslik va ularni sugʻoriladi-
gan tekis vodiy hamda vohalarga “ten-
glashtirish” davom etmoqda. Bugun davlat 

Togʻ bogʻlari va tokzorlari ham oʻrmon kabi 
vazifani bajaradi. 

Shuningdek, maʼmuriy-hududiy boʻli
nish va ularni takomillashtirish ham yaxshi 
samara berishi mumkin. Gap shundaki, 
mamlakatimiz, jumladan, togʻ zonasining 
maʼmuriy-hududiy boʻlinishi dastlab 97 yil 
oldin amalga oshirilgan, unda hozirgi vaqt-
da togʻlarda mavjud 72 ta tumandan 46 tasi 
(63,8 foizi), xususan, 16 ta togʻ tumanining 
8 tasi (50 foizi), 56 ta tekislik-togʻ tumani
ning 38 tasi (67,9 foizi) tuzilgan. Mustaqillik  
yillarida faqat bitta kichik togʻ tumani (Yan-
giobod) va kichik Buloqboshi tekislik-togʻ 
tumani tuzilgan. Shunday qilib, ilgari shakl
langan tumanlar tizimi amalda deyarli 
oʻzgarishsiz qolgan.

Oʻzbekistonni sobiq ittifoqning asosiy 
paxta bazasiga aylantirish jarayonida bar-
cha togʻ hududlarining deyarli yarmi (48 
foizi) paxta yetishtiruvchi tekislik tumanlariga 
“boʻlib” berildi. Shu asosda 56 ta tekislik-togʻ 
tumani shakllantirildi. Oqibatda togʻ hududlari 
maʼmuriy-hududiy, xoʻjalik-moliyaviy mus
taqilligini yoʻqotdi. Ular boʻyicha maxsus bux-
galteriya va statistika hisobotlari yuritilmadi. 
Haqiqiy holat haqida hozirgacha ishonchli 
axborotga ega emasmiz. Mazkur tumanlar 
bir-biridan koʻplab koʻrsatkichlar boʻyicha 
katta farq qiladigan sunʼiy tuzilmalar boʻlib 
qolmoqda.

Shuning uchun tekislik-togʻ tumanlari 
oʻzgartirilishi, yaʼni sugʻoriladigan tekislik 
va togʻ tumanlarining yangi tizimi tashkil eti
lishi, togʻ xoʻjaliklari shakllantirilishi hamda 
togʻ tumanlarini optimallashtirish zarur, deb 
oʻylaymiz.

Togʻ hududlarini oʻzlashtirish va rivoj
lantirish amaliyotida tarmoq modeli ustun 
boʻlib, ular resurslar degradatsiyasi va iqti-
sodiy rivojlanishda hududiy-balandlik zo
nal nomuvofiqligiga olib kelgan. Kompleks 
integral yondashuv mavjud boʻlmagan va 
qoʻllanilmagan. Bu holat mintaqalar aholisi, 
xoʻjaligi, tabiat muhofazasi, infratuzilmani 
boshqarishda ularni oʻzaro bogʻliq yago-
na subyekt sifatida hisobga olishga imkon 
bermagan. Tarmoqlar oʻrtasida integratsiya 
amalga oshirilmagan. Faqat ayrim holat-
larda 2-3 komponentli modellarga aso-
slangan oddiy rivojlanish sxemasi amalga 
oshirilgan: gidroenergetika — irrigatsiya; 
resurslarni qazib olish — transport infra-
tuzilmasini rivojlantirish; mineral suvlar — 
rekreatsiya va boshqalar.

Bu kamchiliklarni bartaraf etish quyida-
gi gʻoyat muhim ikki yoʻnalishni amalga 
oshirishga bogʻliq: birinchisi, barqaror togʻ 
rivojlanishiga oʻtish; ikkinchisi, yangi togʻ ij-
timoiy-iqtisodiy kompleksini barpo etish.

Keyingi yillarda barqaror togʻ rivojlan-
ishida muhim oʻzgarish hamda siljishlar ku-
zatilmoqda. Xususan, 2016-2023-yillarda 
Prezidentimizning qator farmon va qarorlari 
qabul qilinib, amaliyotga joriy etilmoqda. 
Pirovardida, togʻ zonasi iqtisodiyoti tarmoq
lari takomillashtirilib, koʻmir, gidroenerge-
tika, togʻ-kon, rangli metallurgiya, qurilish 
materiallari, agrosanoatni rivojlantirish aso-
sida togʻ zonasi sanoatlashtirilyapti, togʻ 
qishloq xoʻjaligi modernizatsiyalashtirilib, 
diversifikatsiya qilinmoqda. Togʻli zonalar 
davlat tomonidan tartibga solinib, qoʻl-
lab-quvvatlanyapti. Togʻ tumanlarini kom-
pleks ijtimoiy-iqtisodiy rivojlantirishga Soʻx, 
turizm-rekreatsiya zonasiga aylantirishga 

Boʻstonliq, tekislik-togʻ tumanlarini chuqur 
ixtisoslashtirishga Kosonsoy, Chortoq, 
Yangiqoʻrgʻon, tekislik-togʻ tumanlari togʻ 
hududlarini alohida ijtimoiy-iqtisodiy rivoj
lantirishning yangi yoʻnalishiga Uzun tuma-
ni Bobotogʻ hududi, iqtisodiyotning yangi 
yoʻnalishlarini barpo etishga “Angren”, “Ur-
gut”, “Chiroqchi”, “Chorvoq” turizm iqtisodiy 
zonasi, “Boʻstonliq-Farm”, “Parkent-Farm”, 
“Zomin-Farm”, “Boysun-Farm” maxsus 
hududlarini misol keltirsak boʻladi. Bundan 

tashqari, togʻlarimizdan oʻtgan transport 
yoʻlaklari ham ularning ustunligi va afzalli
gini koʻrsatadi.  

Bu jarayonda BMT Bosh Assambleya
sining Oʻzbekiston tashabbusi va ham-
muallifligida 2022-yil 15-noyabrda qabul 
qilingan “Togʻ mintaqalarining barqaror 
rivojlanishi boʻyicha harakatlar besh yil-
ligi” rezolyutsiyasini alohida aytib oʻtish 
joiz. Zero, unda barqaror togʻ rivojlanishi 
boʻyicha islohotlarni davom ettirish va togʻ 
zonasini mamlakatning iqtisodiy istiqbolli 
qismiga aylantirish, ularni moliyalashtirish 
manbalarini belgilash, milliy togʻ siyosatini 
ishlab chiqish va amalga oshirish, tegishli 
normativ-huquqiy hujjatlar hamda maqsad-
li dasturlarni qabul qilish, sohaga xalqaro 
tajribalarni qoʻllash kabi vazifalar belgilab 
olingan.

Global ahamiyatga molik 
masala

Togʻlarning barqaror rivojlanishi masala-
si global miqyosda birinchi marta 1992-yil-
da BMTning atrof-muhit va rivojlanish ma-
salalariga bagʻishlab Rio-de-Janeyroda 
oʻtkazilgan umumjahon konferensiyasida 
keng muhokama qilindi. Mazkur yigʻilishda 
ilk bor global masalalar qatoriga togʻ muam
molari ham kiritilib, unga “Zaif ekotizimlar-
dan oqilona foydalanish: togʻ mintaqalari
ning barqaror rivojlanishi” deb nom berildi. 
Konferensiya hujjatlarida dunyoning barcha 
mamlakatlariga togʻ hududlari rivojlanishi
ning milliy va mintaqaviy strategiyasi ham-
da dasturlarini shakllantirish hamda ularni 
amalga oshirish tavsiya etildi.

Oʻtgan davrda dunyoning koʻp mam-
lakatlari mazkur tavsiyalarni roʻyobga 
chiqarib, togʻ hududlari barqaror rivojlanishi 
boʻyicha katta muvaffaqiyatga erishdi. Af-
suski, Oʻzbekistonda bunga yetarlicha 
eʼtibor berilmadi. Vaholanki, XX asr oxiri 
va XXI asr boshlarida togʻ nazariyasi va 
amaliyoti boʻyicha yangi fan — montologi-
ya (togʻshunoslik) shakllanib, hozir jadal 
rivojlanmoqda. Montologiya tabiat, ijtimoiy, 
iqtisodiy, siyosiy va madaniyat komponent-
larini ichiga olgan fanlararo, mintaqalararo, 
tarmoqlararo fan yoʻnalishidir.

2002-yilda Bishkekda BMTning Xalqaro 
togʻ yiliga bagʻishlangan umumjahon sam-
miti oʻtkazildi va 11-dekabr Xalqaro togʻ 
kuni sifatida bayram qilinishi belgilab olindi.

BMTning 2021-yil 16-dekabrdagi qarori 
bilan 2022-yil Dunyo togʻ hududlari barqa-
ror rivojlanishi xalqaro yili, deb eʼlon qilindi. 
Global miqyosda barqaror togʻ rivojlanishi-
ga bagʻishlangan tashabbuslardan yana 
quyidagilarni koʻrsatish mumkin: 2017-yil 
11-13-dekabrda Rimda boʻlib oʻtgan Togʻ 
sherikligining global kengashi, 2018-yil 
23-26-oktyabr kunlari Bishkekda tashkil 
etilgan 4-umumjahon togʻ forumi, 2019-
yil 29-31-oktyabrda Jenevada oʻtkazilgan 
Baland togʻ mintaqalari boʻyicha sammit, 
2022-yil 26-29-sentabrda AQSHning Aspen 
shahrida uyushtirilgan Togʻ sherikligining 
oltinchi global kengashi shular sirasiga kira-
di. 2027-yil oxirida esa Bishkekda 2-global 
togʻ sammiti tashkil etilishi rejalashtirilgan.  

Umuman olganda, BMT Bosh 
Assambleyasi rezolyutsiyasida 2030-yil-
gacha togʻ hududlarida kambagʻallikning 
barcha shakl va koʻrinishlarini bartaraf etish 

eng muhim global vazifalardan biri sifati-
da belgilab olingani, barcha aʼzo davlatlar 
barqaror togʻ rivojlanishini amalga oshirish-
ga hissa qoʻshishi muhimligi koʻrsatilgani 
diqqatga sazovor. 

Bu borada muayyan natijalarga eri
shilayotgani esa yanada eʼtiborli. Xususan, 
bugungi kunda Yevropa Ittifoqi davlatlarida 
ushbu yoʻnalishda milliy dasturlar mavjud. 
Ular togʻlarni qoʻllab-quvvatlaydigan tizimli 
huquqiy normalar, davlat dasturlari va ins
titutlarga ega. Pokiston, Hindiston, Xitoy, 
Nepal, Butan, Myanma, Boliviya, Panama, 
Ekvador kabi davlatlarda esa oʻziga xos 
modellar amalga oshirilmoqda. Biroq MDH 
aʼzolarining birortasi, jumladan, Oʻzbekiston-
da togʻ mintaqalarining barqaror rivojlanishi 
boʻyicha aniq dastur yoʻq. Jamiyat togʻlar 
rivojlanishining real muammolari boʻyicha 
obyektiv axborotga ega emas. Shu bilan 
birga, MDH Parlamentlararo Assambleya-
si togʻ mintaqalari rivojlanishining alohida 
umumdavlat miqyosida maxsus hal etishni 
talab qiladigan muammo ekanini eʼtirof etib, 
2020-yil 27-noyabrda “Model qonuni. Togʻ 
hududlari rivojlanishi va muhofazasi toʻgʻrisi-
da”gi qonunni qabul qildi.

Shularni inobatga olgan holda, Oʻzbekis
tonda quyidagi yoʻnalishlarni amalga oshi
rish zarur, deb hisoblaymiz.  

Birinchidan, oʻtmishda shakllangan va 
salbiy oqibatlarga olib kelgan rivojlanish 
yoʻnalishlarini bartaraf etishda ilgʻor mam-
lakatlar tajribasidan amaliyotda foydala
nish.

Ikkinchidan, MDHning “Model qonuni. 
Togʻ hududlari rivojlanishi va muhofazasi 
toʻgʻrisida”gi qonuni asosida Oʻzbekistonda 
togʻ hududlari rivojlanishi va muhofazasi 
toʻgʻrisida yangi qonun qabul qilish va uni 
amalga oshirish. 

Uchinchidan, BMT Bosh Assambleyasi-
ning “Togʻ mintaqalarining barqaror rivojla-
nishi boʻyicha harakatlar besh yilligi” rezol
yutsiyasini amalga oshirishga faol kirishish. 

Toʻrtinchidan, 2023-yil 12-13-oktabr
da MDH Parlamentlararo Assambleyasi 
Sankt-Peterburgda togʻ hududlari barqaror 
rivojiga bagʻishlab tashkil etgan xalqaro fo-
rumda qabul qilingan rezolyutsiyani hayot-
ga tatbiq etish zarur.

Umuman, ushbu yoʻnalishda asosiy 
muammo nimada? Bizningcha, bular sira
siga milliy togʻ siyosati mavjud emasligi, 
“togʻ-tekislik” va “tekislik-togʻ” tizimlari oʻr-
tasidagi oʻzaro munosabatlar tartibga solin-
magani, yangi togʻ kompleksi shakllanishi 
tugallanmagani, togʻ dasturi ishlab chiqil-
magani kiradi. 

Milliy togʻ siyosati bu borada yagona 
davlat siyosatini yuritishga asos hisob
lanadi. U barqaror togʻ rivojlanishini dav-
latning tartibga solishi va qoʻllab-quvvat-
lashi yoʻnalishlarini belgilab beradi va togʻ 
toʻgʻrisidagi fanlarning eng soʻnggi yutuqla
riga tayanadi. 

“Togʻ-tekislik” va “tekislik-togʻ” tizimlari 
oʻzaro taʼsiri va aloqalarini hududiy-ba
landlik zonal boshqarishning takomil-
lashtirilishi ham dolzarb. Yaʼni muammo-
lar yechimining maqsadga muvofiqligi va 
samaradorligi koʻp jihatdan obyekt (togʻ)
ning boshqarish subyektiga (tuman, xoʻja-
lik) mos kelishini quyidagi yoʻnalishlarda 
taʼminlash va tartibga solish maqsadga 
muvofiq:

— tekislik-togʻ tumanlari toʻrini (tizimini) 
qayta qurish va togʻ tumanlari toʻrini opti-
mallashtirish; 

— Oʻzbekistonning yagona togʻ makoni-
ni shakllantirish va rivojlantirish; 

— togʻ zonasini Oʻzbekistonning muho-
faza etiladigan asosiy tabiiy hududiga 
aylantirish (togʻ hududlariga alohida ma-
qom berish); 

— “togʻlar uchun toʻlovlar”ni amalga 
oshirish, muhofaza va togʻ barqaror rivojla-
nishini moliyalashtirish, resurslardan foyda-
lanishga asoslangan faoliyat daromadining 

katta qismini bevosita oʻsha hududlarga 
yoʻnaltirish va boshqalar. 

Hozirgi kunda rivojlangan davlatlarda 
togʻlarni oʻzlashtirishda zamonaviy ilm-fan 
yutuqlariga asoslangan landshaftni re-
jalashtirish amaliyoti ommalashgan. Ularda 
madaniy landshaftlar tabiat landshaftlariga 
nisbatan ancha ustun mavqega ega. Chun-
ki madaniy landshaftlar tabiiylariga nisbatan 
sermahsul, serdaromad va maqsadga mu-
vofiq hisoblanadi. Mamlakatimizda ham bu 
borada dastlabki qadamlar qoʻyilmoqda. 
Ular olimlar, amaliyotchilar, mahalliy aholi 
hamkorligida barpo etiladi. Mazkur yoʻna
lishda Shvetsariya katta tajribaga ega. Bu 
yerda hatto madaniy landshaftlardan serti-
fikatlangan landshaft brendlariga oʻtish an-
cha taraqqiy etgan. 

Ekologik innovatsiya, texnologiya, klaster 
usuliga asoslangan yangi ijtimoiy-iqtisodiy togʻ 
kompleksini shakllantirish va rivojlantirish ham 
ancha samarali. Bu orqali tabiat va jamiyat oʻr-
tasida oʻzaro munosabatlarni noosfera yoʻna
lishida tubdan oʻzgartirish hamda muvozanat-
langan munosabatlarni oʻrnatishga erishiladi. 
Unga asoslanib asta-sekin rivojlanishning 
resurslarsiz (“yashil” iqtisodiyot) tizimiga 
mos yoʻnalishiga oʻtish, tegishli infratuzilma, 
zamonaviy aholi yashash punktlari tizimi barpo 
etiladi.  

Manzilli togʻ dasturi ishlab chiqilishi 
ham muammolar yechimida katta ahami-
yatga molik. Mazkur dastur loyihasidan 
Prezidentimizning 2022-yil 28-yanvardagi 
“2022-2026-yillarga moʻljallangan Yangi 
Oʻzbekistonning taraqqiyot strategiyasi 
toʻgʻrisida”gi farmonida belgilangan ikkita 
yangi tartib, yaʼni har yili barcha tuman 
va shaharlar kesimida ishlab chiqiladigan 
kompleks ijtimoiy-iqtisodiy rivojlantirish 
dasturlarini ishlab chiqishda, shuningdek, 
Moʻynoq tumanida maxsus soliq oʻrnatish 
tajribasi asosida sharoiti ogʻir boʻlgan 
tumanlarda tadbirkorlikni rivojlantirish 
uchun qoʻshimcha qulayliklar yaratishda 

nazariy-metodologik asos sifatida foyda
lanish mumkin. Birinchi yangi tartibda togʻ 
tumanlari va tekislik-togʻ tumanlari, togʻ 
hududlari (shaharcha, qishloq, mahalla) 
alohida hisobga olinib, ular boʻyicha yil-
lik togʻ dasturlari ishlab chiqiladi. Ikkinchi 
yangi tartib “ogʻir” hududlarni aniqlashda 
barcha togʻ va tekislik-togʻ tumanlarining 
togʻ hududlari “ogʻir” tumanlar va hududlar 
roʻyxatiga kiritilishi zarur. Ushbu dastur
ning amalga oshirilishi togʻ hududlarini 
yurtimizning iqtisodiy istiqbolli qismiga 
aylantirishda qoʻl keladi.  

Yana bu borada milliy togʻ siyosati va doi-
raviy qonunchilik hujjatlari paketini ishlab chiq-
ish, Oliy Majlis Qonunchilik palatasida “Oʻz-
bekistonning togʻ mintaqalari: rivojlanishining 
hozirgi holati, huquqiy va ijtimoiy-iqtisodiy 
jihatlari” mavzusida parlament eshituvlarini 
oʻtkazish, Fanlar akademiyasiga manfaatdor 
vazirlik va idoralar bilan birgalikda “Oʻzbekis-
tonning togʻ mintaqalari: holati va muammo-
lari” milliy maʼruzasini tayyorlashni topshirish, 
akademiya tarkibida Oʻzbekistonning choʻl, 
sugʻoriladigan tekislik vodiy va vohalari, 
togʻoldi-togʻ hududlarini kompleks oʻrganish-
ga ixtisoslashgan Geografiya ilmiy-tadqiqot 
institutini, uning tarkibida Togʻ markazini ilgʻor 
xorijiy tajriba asosida tashkil etish maqsadga 
muvofiqdir. Vaholanki, bu kabi ilm dargohlari 
koʻp davlatlarda mavjud.   

Biz yuqorida bayon qilgan yoʻnalishlar, 
fikrlar orqali mamlakat boyligi manzillari 
boʻlmish togʻlarning afzallik va ustunliklarini 
koʻrsatish, ularning hayotimizdagi ahamiya-
tini ochib berishga intildik.  

Yurtimizning ulugʻvor togʻlari biologik va 
landshaft xilma-xilligining muhim makoni-
ga, ekologik toza mahsulotlar ishlab chiqa-
rish, turizm va rekreatsiya, qayta tiklanuv-
chi energiyaning katta markaziga, ekologik 
yoʻnaltirilgan togʻ dehqonchiligi, chorvachili-
gi, umuman, “yashil” iqtisodiyotining muhim 
mintaqasiga aylanishi mumkin.

tuzilmasida togʻ mintaqalari rivojlanishiga 
masʼul birorta idora mavjud emas. Milliy 
togʻ siyosati ishlab chiqilmagan. Ayni payt
da shuni doim hisobga olish kerakki, togʻ 
va togʻ landshaftlarini mamlakatning noyob 
ekotizimi sifatida boshqa hech narsa bilan 
alishtirib boʻlmaydi. Shu bilan birga, ular 
moʻrt va beqaror, antropogen taʼsirga chi
damsiz va tez oʻzgaruvchandir. 

Nomaqbul xoʻjalik yuritish taʼsirida koʻp 
holatlarda togʻ tabiatining kuchli yemirilishi 
va ifloslanishi sodir boʻlgan. Afsuski, bu 
jarayon hamon davom etayotir. Ekologik 
va ijtimoiy-iqtisodiy muvozanat beqarorligi 
kuchaymoqda.

Oʻtmish saboqlari: oqibatni 
yumshatish yoʻllari

Uzoq davom etgan mustamlakachilik 
davrida togʻ resurslaridan ayovsiz va 
shafqatsiz foydalanish dahshatli oqibatlar-
ga olib keldi. 

Maʼlumotlarga koʻra, 1850-yillarda Oʻz-
bekiston togʻlarining oʻrmon qoplami 50 
foizgacha boʻlgan. Ularning pastki chega
rasi dengiz sathidan 700-800 metrgacha 
tushgan. Adirlar yoppasiga bodom va 
pistazorlardan tashkil topgan. 1990-yilga 
kelib, oʻrmon qoplami 2 foizgacha kamay-
gan, pastki chegaralar 1500-1600 metr-
gacha koʻtarilgan, adirlar oʻrmonsiz boʻsh 
joyga aylangan. Ushbu davrda yillik yogʻin 
miqdori 800-900 millimetrdan 350-400 milli-
metrgacha (2-2,6-marta) ozaygan, sel hosil 
boʻlishi keskin oshgan, togʻ daryolari soni 
6-10 karra qisqargan. 

Hozir ham iqlim oʻzgarishi va salbiy 
antropogen taʼsir oqibatida mazkur jara
yon davom etmoqda. Masalan, Markaziy 
Osiyo togʻlarida muzliklar maydoni soʻnggi 
50-60 yilda 30 foiz kamaydi. Prognozlarga 
qaraganda, 2050-yilga borib, suv resurslari 
Sirdaryoda 5 foiz, Amudaryoda 15 foizgacha 
qisqaradi. Bu raqamlar eʼtiborni tortmasdan 
qolmaydi, albatta. Shu bois, Prezidentimiz 
yaqinda Ozarbayjonning Boku shahrida 
BMTning Markaziy Osiyo iqtisodiyoti uchun 
maxsus dasturi — SPEKA sammitidagi 
nutqida ushbu masalaga alohida toʻxtalib, 
suv taqchilligi mintaqa davlatlarida har yili 
2 milliard dollargacha mablagʻ yoʻqotishga 
sabab boʻlayotgani, muammolar kompleks 
hal etilmasa, kelgusida aholi jon boshiga 
suv bilan taʼminlash koʻrsatkichi 25 foiz, 
hosildorlik esa 40 foiz qisqarib ketishi mum-
kinligini taʼkidladi. 

Shunday ekan, 
nima qilmoq kerak? 

Fikrimizcha, kamchilik va muammolar 
yechimida “Yashil makon” umummilliy loyi
hasi qoʻl keladi. Yaʼni ushbu loyiha orqali 
oʻrmon qoplamining meʼyoriy mezoni 50 
foizga yetkazilishi oʻrmonlardagi yogʻin
garchilikni kamida 10 foiz oshiradi. Chun-
ki yashillik yogʻingarchilikni chaqiradi.  

O‘zbekiston tog‘lari: 
Togʻdan goʻzal va yaxshi joy faqat togʻ boʻladi, deyishadi. Chindan 
ham, togʻ nafaqat chiroyli, balki ulkan boyliklar manbai hamdir. 
Quruqlikning 25 foizini egallaydigan bu joylarda dunyo aholisining 
12 foizi doimiy yashaydi. Shu jihatdan olganda, togʻlarni asrash, 
boyliklarini toʻgʻri tasarruf etish juda muhim. Ayni shu maqsadda 
2022-yil 15-noyabrda BMT Bosh Assambleyasida dunyoning 
22 davlati, jumladan, Oʻzbekiston tashabbusi bilan “Togʻ 
mintaqalarining barqaror rivojlanishi boʻyicha harakatlar besh 
yilligi” rezolyutsiyasi qabul qilindi. 

ULKAN BOYLIK VA BARQARORLIK KAFOLATI

Soʻnggi yillarda xalqimiz yangi ulugʻvor 
marralar sari sobit qadamlar tashlagan-
cha barcha toʻsiq va qiyinchiliklarni yengib 
oʻtib, mohiyatan bir-birini taqozo etuv-
chi siyosiy, iqtisodiy, ijtimoiy va huquqiy 
sohalardagi izchil islohotlarni amalga 
oshirmoqda. Bugun yangi Oʻzbekiston 
demokratik tamoyillar, inson huquq va 
erkinliklari borasida umumeʼtirof etilgan 
qoidalarga asoslangan, bosh maqsadi 
xalq uchun erkin, obod hamda farovon 
hayot yaratib berishdan iborat boʻlgan 
davlatga aylandi.

Shunday ezgu maqsadlardan biri 
aholining keng qatlami va saylovchilar 
xohish-irodasi boʻlmish konstitutsiyaviy 
islohotlarni amalga oshirishdan iborat 
boʻldi. Negaki, davlat va jamiyatda tub 
oʻzgarishlar roʻy berayotgan bir payt-
da tabiiy ravishda Konstitutsiyaga jiddiy 
oʻzgartirishlar kiritish taqozo etiladi. Zero, 
har qanday demokratik islohotlar chin 
maʼnoda xalqchil konstitutsiyaviy asos-
ga ega boʻlsagina, yanada bardavom 
boʻladi, koʻzlangan ezgu maqsadlarga 
erishadi.

inson qadri ulugʻlanishi bosh tamoyilga 
aylangan.

Konstitutsiya nega yangilandi? Dunyo 
davlatlari tajribasidan ham maʼlumki, kons
titutsiyaviy islohotlar har bir davr taqozo 
qiluvchi jarayondir. Shavkat Mirziyoyev 
2021-yil 6-noyabr kuni inauguratsiya ma-
rosimidagi nutqida Konstitutsiya islohoti 
haqida aytgan edi. Davlatimiz rahbari 
oʻsha yili dekabr oyida, Konstitutsiya kuni 
arafasida xalqimizga yoʻllagan tabrigi-
da “Konstitutsiyani yangilashdek gʻoyat 
muhim, strategik vazifani hal etishda 
yetti marta emas, yetmish marta oʻylash” 
zarurligini taʼkidlagandi. 2022-yil may 
oyida konstitutsiyaviy komissiya  tuzilib, 
hujjatni yangilash jarayoni boshlandi.

Konstitutsiya matni olimlar yoki mu-
taxassislar tomonidan kabinetlarda oʻtirib 
yozilmadi. Avval xalqimizning fikri, tak-
liflari ikki bosqichda oʻrganildi, shundan 
soʻng Konstitutsiya loyihasi tayyorlandi. 
Avvallari Konstitutsiya qabul qilishda 
dastlab loyiha ishlab chiqilib, keyin xalq 
muhokamasiga qoʻyilgan. Yangi tahrirda-
gi Konstitutsiya taraqqiy etgan davlat — 
yangi Oʻzbekistonni qurish gʻoyasi atrofi-
da butun jamiyatimizni jipslashtiradi. Bu 
esa hujjat tom maʼnoda xalq Konstitutsi-
yasi boʻlganidan dalolatdir.

“Oʻzbekiston Respublikasining Kons
titutsiyasiga oʻzgartish va qoʻshimcha-
lar kiritish toʻgʻrisida”gi konstitutsiyaviy 
qonun loyihasi umumxalq muhoka-
masi uchun qoʻyildi. Buning uchun 
“Meningkonstitutsiyam.uz” platformasi,  
@meningkonstitutsiyam_bot telegram 
boti ishga tushirildi. Muhokamalar ja-
rayonida aholimizdan jami 220 mingdan 
ziyod taklif kelib tushgan. Bosh qonuni-
mizning 65 foiz matni xalqimiz takliflari 
asosida yangilandi. Inson huquqlariga 
oid normalar 3 barobardan ortiqqa oshdi.

1992-yildan buyon Konstititutsiyaga 
jami 15 marta oʻzgartish kiritilgan edi. Bu 
safar esa oʻzgarishlar koʻlami kattaligi sa-
bab hujjatning yangi tahriri qabul qilindi. 
Yangilanish natijasida Bosh qonundagi 
moddalar soni 128 tadan 155 taga, un-
dagi normalar esa 275 tadan 434 taga 
oshdi. Umuman, Konstitutsiya 65 foiz 
yangilandi.

Yangi tahrirdagi Konstitutsiyada eng 
muhim oʻnta yoʻnalishda roʻy bergan 
oʻzgarishlar quyidagilardir: Oʻzbekiston 
— huquqiy, ijtimoiy va dunyoviy davlat, 
Konstitutsiya toʻgʻridan-toʻgʻri amal qiladi, 

imtiyozlar qonunda yozib qoʻyilishi shart 
emas, barcha noaniqliklar — inson foy-
dasiga, inson huquqlari ijtimoiy axloq 
va jamoat tartibini saqlash maqsadida 
cheklanishi mumkin, oʻqituvchilar alohida 
eʼtirofda, yer xususiy mulk boʻlishi mum-
kin, OAV faoliyatiga toʻsqinlik qilish javob-
garlikka sabab boʻladi, davlat boshqaru-
vidagi, mahalliy davlat hokimiyatidagi 
oʻzgarishlar, hokimlar kengash raisligidan 
ketadi.

Konstitutsiyaga boshqa koʻplab 
normalar ham qoʻshilgan. Jumladan: 
Oʻzbekistonda oʻlim jazosi taqiqlanadi, 
agar shaxsning oʻz aybini tan olganligi 
unga qarshi yagona dalil boʻlsa, u aybdor 
deb topilishi yoki jazoga tortilishi mum-
kin emas, qonunni buzgan holda olingan 
dalillardan odil sudlovni amalga oshirish 
chogʻida foydalanishga yoʻl qoʻyilmaydi, 
har kim oʻz shaxsiga doir notoʻgʻri maʼlu-
motlarning tuzatilishini, oʻzi toʻgʻrisida 
qonunga xilof yoʻl bilan toʻplangan yoki 
huquqiy asoslarga ega boʻlmay qolgan 
maʼlumotlarning yoʻq qilinishini talab qi
lish huquqiga ega, davlat internet jahon 
axborot tarmogʻidan foydalanishni taʼmin-
lash uchun shart-sharoitlar yaratadi.

Konstitutsiyaviy islohotlarda ja-
moatchilik, xususan, fuqarolik jamiya-
ti institutlari ishtiroki — chinakam xalq 
Konstitutsiyasi garovi. Negaki, “inson 
— jamiyat — davlat” konstitutsiyaviy 
tamoyilini amalga oshirish adolatli va 
ochiq fuqarolik jamiyatining konstitutsi-

yaviy-huquqiy asoslarini mustahkamlash, 
uning institutlari roli va mavqeini oshirish 
bilan uzviy bogʻliqdir.

Ijtimoiy davlat, bu, eng avvalo, inson 
salohiyatini roʻyobga chiqarish uchun 
teng imkoniyatlar, odamlar munosib ha-
yot kechirishiga zarur sharoitlar yaratish, 
kambagʻallikni qisqartirish, demakdir. 
Shu bois, birinchi navbatda, eʼtibor yangi 
Oʻzbekiston uchun eng katta investitsiya 
boʻlgan taʼlimni qoʻllab-quvvatlashga qa-
ratilmoqda. 

“Najot — taʼlimda, najot — tarbiyada, 
najot — bilimda. Chunki barcha ezgu maq­
sadlarga bilim va tarbiya tufayli erishila­
di”. Maʼrifatparvar jadid bobomizning bu 
soʻzlari deputat va senatorlarimiz, siyosiy 
partiyalar, mahalliy kengashlar, butun dav-
lat apparati, keng jamoatchilikning amaliy 
harakatiga aylanmoqda. Shu bois, maktab
larda taʼlim sifati hamda jamiyatda oʻqituv-
chi kasbi nufuzini oshirish, muallimlar sha-
roitlarini yaxshilash 2023-yildagi eng asosiy 
vazifalarimizdan biri boʻldi.

Yangi tahrirdagi Konstitutsiyaga 
oʻqituvchilar haqida modda qoʻshildi. U 
ikki banddan iborat: “Oʻzbekiston Res-
publikasida oʻqituvchining mehnati jami-
yat va davlatni rivojlantirish, sogʻlom, 
barkamol avlodni shakllantirish ham-
da tarbiyalash, xalqning maʼnaviy va 
madaniy salohiyatini saqlash hamda bo
yitishning asosi sifatida eʼtirof etiladi.

Davlat oʻqituvchilarning shaʼni va 
qadr-qimmatini himoya qilish, ularning  

Bugun Oʻzbekistonda kechayotgan 
yangilanishlar mazkur jihatlari bilan 
ham koʻpchilikning qiziqishiga, havasiga 
sabab boʻlayotgani ayni haqiqat. 

Davlatimiz rahbarining 2022-yil ni-
hoyasida Oliy Majlis va xalqimizga 
yoʻllagan Murojaatnomasida “Jonajon 
Oʻzbekistonimiz milliy rivojlanishning 
yangi davriga dadil qadam qoʻymoqda. 
Hayotimizning barcha jabhalarida ulkan 
oʻzgarishlar yuz bermoqda. Aholimiz 
36 milliondan oshdi. Har yili safimizga 
qariyb 900 ming yangi avlod qoʻshilm-
oqda. Oʻzbekiston deb atalmish katta 
va inoq oilaning har bir aʼzosi tinch va 
farovon hayot kechirishi uchun zarur 
shart-sharoitlar yaratish yoʻlida ti
nimsiz izlanyapmiz. Yakuniga yetayot-
gan 2022-yil gʻoyat murakkab va si-
novli yil boʻldi, desam har tomonlama 
toʻgʻri boʻladi. Ushbu davrda toʻplagan 
tajribamiz bir haqiqatni yaqqol isbot-
lab bermoqda: taraqqiyotga — faqat 
mashaqqatli va jasoratli mehnat orqali 
erishiladi”, deb aytgan gaplarida ulkan 
maʼno mujassam.

Joriy yilning “Insonga eʼtibor va sifatli 
taʼlim yili” deb eʼlon qilinganidan ham bi
lish mumkinki, yurtimizda insonga eʼtibor 
tobora ortib bormoqda. Oʻzbekistonda 
yuritilayotgan davlat siyosati markazida 
inson va uning manfaatlarini taʼminlash 
ustuvor vazifa etib belgilandi. Bu siyosat 
bir yil bilan cheklanib qolmasligi, doimo 
bardavom boʻlishi ayon. Chunki yangi 
tahrirdagi Konstitutsiyamiz mohiyatida 

Yurtimizdagi 
oʻzgarishlar 
shabadasi 
xalqimizga 

chinakam erk berdi, 
qadrini yuksakka 
koʻtardi. Islohotlar 
markazida inson 
turgani, qolgan barcha 
yangilanishlar mana shu 
oliy qadriyat — inson 
omili atrofida kechgani 
bugungi siyosatning ezgu 
va xalqparvar ekanini 
taʼminladi.

Oʻzbekiston — Britaniya savdo va sa-
noat kengashi (UBTIC) yigʻilishi bu yoʻlda-
gi samarali tadbirlardan biridir. Navbatdagi 
yigʻilish yaqinda London shahrida boʻlib 
oʻtdi. 

Har yili UBTIC doirasida Oʻzbekiston 
va Buyuk Britaniyaning hukumat vakillari, 
biznes rahbarlari aloqa oʻrnatish hamda 
ikki tomonlama savdoni muhokama qilish 
uchun bir joyga toʻplanadi. Bu gal ham yigʻi
lishda tegishli vazirlik va idoralar, tarmoq 
birlashmalari, banklar, shuningdek, diplo-
matik missiyalar rahbarlari, ishbilarmon 
doira vakillari, soha ekspertlari ishtirok etdi.

1994-yilda Oʻzbekiston va Buyuk Britani-
ya hukumatlari tomonidan tashkil etilgan, 
har yili oʻtkaziladigan UBTIC ikki tomonla-
ma savdo va investitsiyalarni oshirish im-

Xalqaro hamkorlik 

O‘ZBEKISTON — BRITANIYA KENGASHI
iqtisodiy aloqalarning yangi ufqi tomon yoʻl ochmoqda

Mamlakatimiz tashqi siyosiy strategiyasi xorijiy davlatlar bilan 
savdo-iqtisodiy hamkorlikni rivojlantirish, xorijiy investitsiyalar, 
ilgʻor texnologiyalarni ishlab chiqarishga jalb etish, mahalliy 
eksport geografiyasini kengaytirish sohasida yangi qirralarni ochdi. 
Natijada yurtimizga bevosita xorijiy investitsiyalar oqimi oʻsdi, 
ularning hajmi yildan-yilga ortib borayotir.

koniyatlarini muhokama qilish platforma-
sidir. 

Ikki davlat oʻrtasidagi tovar ayirbosh-
lash hajmi soʻnggi 5 yilda ikki barobardan 
ziyod oshib, joriy yilning 10 oyi yakuni 
boʻyicha 315 million dollarni tashkil etdi. 
Oʻzbekistonda Buyuk Britaniya kapitali 
ishtirokidagi 273 korxona faoliyat yurit
moqda.

Bu yil London shahrida jonli formatda 
boʻlib oʻtgan tadbirda yirik korxonalarning 
IPO rejalari, davlat-xususiy sheriklik va in-
fratuzilma loyihalari, yevrobondlar boʻyicha 
xorijlik ekspertlar bilan jonli muhokamalar 
oʻtkazildi. Shuningdek, taʼlim sohasidagi 
hamkorlikni mustahkamlash, transmilliy 
taʼlim (TNE) sohasidagi hamkorlik imkoni-
yati va strategiyalarining oʻzaro oʻsish po-

tensiallaridan samarali foydalanish masa
lalarida maʼruza qilindi. 

Buyuk Britaniya tomoni Oʻzbekistondagi 
oliy oʻquv yurtlarida boshqaruv modelini ta-
komillashtirish va taʼlim sifatini yanada oshi
rishda koʻmak berishga tayyorligini bildirdi. 
Shu maqsadda Oʻzbekiston Oliy taʼlim, fan 
va innovatsiyalar vazirligi bilan hamkorlikda 
Buyuk Britaniyadagi taʼlim tashkilotlari eks
pertlarini jalb qilgan holda universitetlarda 
ayni shu yoʻnalishga qaratilgan ikki alohida 
loyiha amalga oshiriladi.

Oʻzbekiston tomonining ikki davlat uni-
versitetlari forumini oʻtkazish amaliyotini 
davom ettirish tashabbusi ham qoʻllab-quv-
vatlandi. Keyingi forumni 2024-yilda Tosh-
kentdagi Xalqaro Vestminster universitetida 
oʻtkazishga kelishib olindi.

Yigʻilishda oʻzaro savdoning bugungi 
holati, shuningdek, Oʻzbekiston bozori 
Britaniya biznesi uchun taqdim etayotgan 
imkoniyatlar, ikki mamlakat oʻrtasidagi 
savdo-iqtisodiy aloqalarni rivojlantirish 
istiqbollari haqida ham soʻz yuritildi. Oʻz-
bekiston moliya bozori va Buyuk Britani-
yaning moliyaviy xizmatlaridagi ilgʻor yu-
tuqlar boʻyicha tajriba almashish mumkin 
boʻlgan hamkorlik sohalari, oʻzaro oʻsish 
imkoniyatlari va foydali xalqaro moliyaviy 
strategiyalar haqidagi savollarga javob 
berildi. 

Britaniya vakillariga aeroportlar, temir 
yoʻllar va pulli yoʻllar boʻyicha infratuzilma 
loyihalarini ishlab chiqish yuzasidan maʼlu-
mot taqdim etildi. 

Soʻnggi yillarda Oʻzbekiston transport 
sohasida koʻplab muhim loyihalar roʻyob
ga chiqarildi. 2030-yilgacha ham trans-
port sohasida strategik jihatdan muhim 
loyihalar amalga oshirilishi belgilangan. 
Toshkent — Samarqand va Toshkent 
— Andijon pulli avtomobil yoʻlini qurish,  

Buxoro va Urganchdagi xalqaro aero-
portlarni rekonstruksiya va davlat-xususiy 
sheriklik tamoyili asosida modernizatsi-
yalash, Surxondaryo viloyatida yangi pul-
li tunnel hamda Toshkent — Samarqand 
yangi alohida tezyurar temir yoʻli qurilishi 
loyihalari shular jumlasidan. 

Geosiyosiy voqealar tufayli Sharq-Gʻarb 
yoʻnalishida hamda Janubiy va Janu-
bi-sharqiy Osiyo mintaqasi mamlakatlari 
bilan savdo-iqtisodiy aloqalarni rivojlanti
rish tobora muhim ahamiyat kasb etmoqda. 
Shu sababli yoʻnalishlarni diversifikatsiya 
qilish ham bugunning dolzarb masalalari-
dan biriga aylandi. Bu yoʻnalishlarda yer va 
multimodal yoʻlaklar salohiyatidan yanada 
samarali foydalanish uchun global uzluksiz 
yetkazib berish zanjirini yaratuvchi yagona 
transport tarmogʻini shakllantirishni yakun-
lash zarur.

Shu bois, britaniyalik investorlarga Oʻz-
bekiston — Afgʻoniston — Pokiston va 
Xitoy — Qirgʻiziston — Oʻzbekiston temir 
yoʻllarini qurish boʻyicha xalqaro loyihalarni 
amalga oshirishda hamkorlik taklif etildi.

Bu loyihalar amaldagi xalqaro transport 
yoʻlaklari samaradorligini oshirish va yangi 
xalqaro transport yoʻlaklarini shakllantirish, 
yangi bozorlarga chiqish, yoʻnalishlarni di-
versifikatsiya qilish va tashish geografiya
sini kengaytirish, shuningdek, qoʻshimcha 
tranzit hajmini jalb etish imkonini berishi 
bilan ahamiyatlidir.

Tadbir yakunida Oʻzbekiston — Buyuk 
Britaniya iqtisodiy, savdo va investitsiyaviy 
aloqalarini yanada kengaytirish boʻyicha 
qoʻshma “Yoʻl xaritasi” hamda uchrashuv
lar davomida erishilgan natijalarni amalga  
oshirish boʻyicha qator kelishuv va memo-
randumlar imzolandi.

Muhiddin KALONOV,
iqtisodiyot fanlari doktori, professor

Alisher MO‘MINOV,
siyosiy fanlar doktori,  
professor

ijtimoiy va moddiy farovonligi, kasbiy jihat-
dan oʻsishi toʻgʻrisida gʻamxoʻrlik qiladi”.

Shu tariqa, ustozlar huquq sohasi va-
kili boʻlmagan, lekin oliy qonunda alohi-
da tilga olingan yagona kasb egalariga 
aylandi. 

Mamlakatimiz siyosiy hayotidagi 
muhim voqealar, xususan, yangilan-
gan Konstitutsiyamiz qabul qilinishi el-
yurtimiz yangi Oʻzbekistonni, Uchinchi 
Renessans poydevorini yaratishga qa-
ratilgan islohotlarni har tomonlama qoʻl-
lab-quvvatlab kelayotganini yana bir bor 
tasdiqladi.

Ayniqsa, iqtisodiyot tarmoqlarini jadal 
rivojlantirish va tadbirkorlikka keng yoʻl 
ochish, yangi ish oʻrinlari yaratish, kam-
bagʻallikni qisqartirish hamda aholining 
turmush farovonligini oshirish, tibbiy xiz
matlar va taʼlim sifatini jahon standartla
riga moslashtirish, shahar va qishloqla
rimizni obod qilish, yurtimizning xalqaro 
miqyosdagi obroʻ-eʼtiborini yuksaltirish 
yoʻlida erishayotgan natijalarimiz tobora 
yaqqol namoyon boʻlmoqda, ularni har 
bir yurtdoshimiz oʻz hayotida sezmoqda, 
his etmoqda.

Dunyodagi murakkab siyosiy-iqtisodiy 
vaziyatga qaramay, islohotlarni izchil 
davom ettirib, yangi bosqichga olib chi
qishda biz uchun barcha yutuqlarimiz 
omili, kuch-gʻayrat, gʻurur va ilhom man-
bai boʻlib xizmat qiladigan yangi Kons
titutsiya yurtimizning bugungi taraqqi-
yot darajasi, shon-u shuhratiga mos 
ulkan ishlarga poydevor boʻluvchi Bosh 
qonundir. U Oʻzbekiston jamiyatining 
evolyutsion rivojlanishidan kelib chiqa-
yotgan hayotiy zaruratdir. 

Konstitutsiyaning yangi tahririga 
asosan, inson bilan davlat organlarining 
oʻzaro munosabatlarida yuzaga keladi-
gan qonunchilikdagi barcha ziddiyatlar va 
noaniqliklar inson foydasiga talqin etiladi, 
ijtimoiy munosabatlar cheksiz shakllarga 
ega, ularni normativ-huquqiy hujjatlarda 
toʻliq kodifikatsiya qilib chiqish amalda 
imkonsiz, endilikda qonunchilikda aniq 
belgilab qoʻyilmagan masalalarda ziddi-
yat yuzaga kelsa, masala davlat emas, 
inson foydasiga hal etiladi. Bundan tash-
qari, turli hujjatlarni yuritishda davlat or-
ganlari tomonidan xato-kamchilik oʻtgan 
taqdirda, masalan, pensiya tayinlashda te-
gishli hujjatlar bazadan topilmay, noaniqlik 
yuzaga kelganida ham vaziyat fuqaro foy-
dasiga hal etilishi kerak. Konstitutsiyaning 
yangi tahririda inson omili eng muhim ma-
sala ekanidan dalolat beradi.

Darhaqiqat, inson qadri ulugʻlangan 
yurtning kelajagi ham buyuk boʻladi. Bu 
yangi Oʻzbekistonning Konstitutsiyasi-
da belgilangan eng muhim meʼyorlardir. 
Prezidentimiz taʼkidlaganidek, “Aynan 
shu sababli Konstitutsiyamizni ehtirom 
bilan ulugʻlashimiz, har tomonlama oʻr-
ganishimiz, unga izchil amal qilishimiz, 
Asosiy qonunimizda mujassam boʻlgan 
ajdodlarimizning buyuk merosi va umum
insoniy qadriyatlarni yoshlarimiz qalbiga 
singdirishimiz zarur”.

konstitutsiyaviy tamoyil:  

BARCHA NOANIQLIKLAR – 
INSON FOYDASIGA

8-dekabr – O‘zbekiston 
Respublikasi Konstitutsiyasi kuni

Har bir davlat oʻz istiqlol va taraqqiyot yoʻlini tanlar ekan, xalq farovonligini taʼminlashga 
xizmat qiladigan eng muhim maqsad va vazifalarini oʻzining Konstitutsiyasi — Asosiy qonunida 
mustahkamlab oladi. Binobarin, oʻz xalqining xohish-irodasi, dili va tilidagi ezgu niyatlariga 
hamohang Konstitutsiyaga ega boʻlgan mamlakat oʻzi belgilagan yuksak marralardan hech qachon 
ogʻishmasdan, doimo oldinga qarab boradi.

Shavkat MIRZIYOYEV,
O‘zbekiston Respublikasi Prezidenti

Jamiyat 52023-yil 8-dekabr, 256-sonYANGI O‘ZBEKISTON



nuqtayi nazar

Zero, Bosh qonunimizning 
barcha tamoyillari, avvalo, in-
son va fuqarolar huquq va 
erkinliklarini himoya qilishga 
qaratilgan boʻlib, davlatning 
majburiyatini taʼminlashda aks 
etadi.

Ajdodlarimiz har qanday 
sharoitda ham oʻzligidan, asli-
yatidan uzoqlashmagan holda 
ilmu fanga, maʼrifatga, maʼnaviy 
axloq mezonlarida dunyoga 
ibrat boʻla olgudek maktab 
yarata olgan. Yangi tahrirda-
gi Konstitutsiyamizning har bir 
moddasi ana shunday buyuk 
oʻzlik, xalqimiz irodasi, ruhiya-
ti, ijtimoiy ong va madaniyatini 
aks ettirishi bilan ham alohida 
ahamiyat kasb etadi. 

Unda davlat oʻz faoliyatini 
inson va jamiyat farovonligini 

koʻzlab, ijtimoiy adolat va qonu
niylik prinsiplari asosida amalga 
oshirishi belgilab qoʻyilgan. Dar-
haqiqat, adolat va haqiqat bosh 
gʻoyasi boʻlgan, inson shaʼni 
va qadr-qimmatini ulugʻlagan, 
tarixiy madaniy meros va qad
riyatlarning huquqiy kafolatini 
taʼminlagan Konstitutsiyamiz 
asosida maʼnaviyat, insonpar-
varlik gʻoyalari mujassam.

Yangi Oʻzbekistonda xalqni 
rozi qilish, inson qadrini 
ulugʻlash, ochiq demokratik 
davlat barpo etish va davlat qu-
rilishida ustuvor boʻlgan “inson 
— jamiyat — davlat” tamoyili 
konstitutsiyaviy islohotlarning 
bosh mezoni boʻldi. 

Bosh qonunimizning gʻoya 
va normalarida xalqimizning 
koʻp asrlik tajriba va maʼnaviy 
qadriyatlari, boy tarixiy-huquqiy 
merosi aks ettirilgani uning 
hayotiyligi kafolatidir.

— Azaldan Oʻzbekistonda turli millat 
vakillari istiqomat qilib keladi, — deydi 
Madaniyat vazirligi huzuridagi Millatlararo 
munosabatlar va xorijiy mamlakatlar bilan 
doʻstlik aloqalari qoʻmitasi masʼul xodimi 
Gʻayratulla Shukurov. — Hech bir millat 
vakiliga yovqarash boʻlmagan. Ikkinchi ja-
hon urushi davrini eslaylik. Temirchi Sho-
ahmad Shomahmudov beomon urush ke-
tayotgan hududlardan yurtimizga koʻchiril-
gan turli millat farzandlarini bagʻriga olgan, 
oq yuvib, oq taragan, voyaga yetkazgan. 
Taqdir taqozosi bilan Vatanimizga kelib 
qolgan yoki shu yerda tugʻilgan oʻzga mil-
lat vakillarini oʻzbek hamisha siylagan, uyi
ning toʻridan joy bergan. Bugungi kunda 
36,4 milliondan ziyod aholisi boʻlgan hur 
va obod oʻlkamizda 130 dan ortiq millat va 
elat, 16 diniy konfessiya vakillari istiqomat 
qiladi. Ular uchun taʼlim qoraqalpoq, rus, 
tojik, qozoq, qirgʻiz va turkman tillarida 
olib boriladigan maktablar mavjud. Eng 
muhimi, mazkur maktablar uchun dars-
lik va qoʻllanmalar oʻzimizda tayyorlanib, 
chop etilyapti. Bunday gʻamxoʻrlik dunyo-
ga ibrat boʻlishga arziydi. 

Millatlararo totuvlikni, etnik birlikni 
taʼminlash gʻoyasi yangi tahrirda qabul 
qilingan Oʻzbekiston Respublikasi Kons
titutsiyasining 4-moddasida oʻz hudud-
ida istiqomat qiluvchi barcha millat va 
elatlarning tili, urf-odat va anʼanalari hur-
mat qilinishini taʼminlashi, ularning rivoji 
uchun davlat tomonidan sharoit yaratilishi 
alohida koʻrsatib oʻtilgan. 18-moddada esa 
mamlakatimizning barcha fuqarolari bir xil 
huquq va erkinliklarga egaligi, jinsi, irqi, mil-
lati, tili, dini, ijtimoiy kelib chiqishi, eʼtiqodi, 
shaxsi va ijtimoiy mavqeidan qatʼi nazar, 
qonun oldida teng ekani belgilab qoʻyilgan. 
Qoʻmitamiz ana shu maqsad-muddao yoʻ
lida faoliyat yuritib kelmoqda.

* * *
Turkman madaniy markazi Toshkent 

shahrining Yakkasaroy tumanida joylash-
gan. Poytaxtimizda va turli viloyatlarda 
istiqomat qiluvchi ushbu millatga man-
sub yurtdoshlarimiz bu markazga tez-
tez tashrif buyuradi. Bayram tadbirlari, 
uchrashuvlar koʻp, barchasi koʻtarinki kay-
fiyatda oʻtkaziladi. 

— Mamlakatimizda yashayotgan har bir 
millatning etnik oʻziga xosligi, tili, urf-oda-
ti, anʼanalarini saqlashda milliy madaniy 
markazlar muhim rol oʻynaydi, — deydi 
markaz raisi Guldona Avezturdiyeva. — 

Yurtimizda shakllanayotgan 
yangi maʼnaviy makonning 
poydevori ijtimoiylik, maʼnaviy 
yetuklik, axloqiy poklik va in-
sonning vijdon amri bilan ya-
shash asosida quriladi. Darha
qiqat, shunday. Zamonaviy 
muhitda fuqarolarimiz oʻz taqdi-
riga daxldorlik, ruhiy birdamlik, 
umummilliy manfaatlar borasi-
da mardlik namunasini koʻrsata 
olishga tayyor boʻladi. 

Taʼlim sifatini oshirish yoʻli-
dagi islohotlarning tobora jadal-
lashuvi, yaratilgan imkoniyat-
lar koʻlami kengayib borayot-
gani yangi tahrirdagi Kons
titutsiyamizning hayotbaxsh 
kuchi amalda boʻy koʻrsatayot-
ganidan darak beradi. Zero, 
mamlakat qudratini namoyon 
qiluvchi, taraqqiyotini belgilov-

chi kuch ilm-fan va tarbiyadir.  
Yoshlarning taʼlim olishi, ij-
timoiy va tibbiy himoyasi, 
uy-joyli boʻlishi, bandligi uchun 
sharoitlar yaratish davlatning 
konstitutsiyaviy majburiyati si-
fatida belgilangani, davlat shu 
orqali oʻz zimmasiga muhim 
majburiyatlar olgani nafaqat 
yoshlar manfaati, balki butun 
jamiyatimiz va mamlakatimiz 
kelajagi, taqdiri uchun muhim-
dir.

Konstitutsiyamiz inson, in-
sonparvarlik ruhiga yoʻgʻrilgani 
har bir fuqaro qalbiga ulugʻ bir 
taskin bagʻishlaydi. Shuning 
oʻziyoq u maʼnaviy yangilanish-
ning yuksak namunasi ekaniga 
yaqqol dalil boʻla oladi!

Mahfuza YULDASHEVA,
Toshkent moliya 
instituti dotsenti, 

siyosiy fanlar bo‘yicha 
falsafa doktori

Bugungi kunda Konstitutsiyamiz mamlakatimizda 
suveren demokratik davlat barpo etish, inson 
manfaatlari, huquq va erkinliklarini taʼminlash, 
iqtisodiyotimiz rivoji va turmushimiz farovonligini 
yuksaltirishning asosiy huquqiy kafolati bo‘lib xizmat 
qilmoqda.

Oʻzbekistonda 202 mingdan ortiq turkman 
yashaydi. Ularning oʻz urf-odati, milliy qad
riyatlarini ardoqlashi, rivojlantirishi uchun 
hech qanday monelik yoʻq. Markazimiz va 
uning boʻlinmalarida Navroʻz, Mustaqillik, 
Konstitutsiya kuni kabi umumxalq bayram-
lari shod-u xurramlik bilan nishonlanadi. 

Oʻzbek va turkman azaldan bir-birini 
qadrlagan, qoʻshni va qondosh boʻlgan. 
Oʻsha anʼanalar bugun ham bardavom. 
Farzandlarimiz 44 ta turkman maktabida 
taʼlim olmoqda. Mustaqillik yillarida Oʻz-
bekiston Respublikasi Prezidenti farmoni 
bilan turkman millatiga mansub yuzlab 
yurtdoshlarimiz davlat mukofotlari bilan 
taqdirlandi. 2021-yilda men ham “Doʻstlik” 
ordeniga sazovor boʻldim. Bu Oʻzbekiston 
hukumatining oʻz qardoshlariga koʻrsatgan 
chuqur ehtiromi ramzidir. 

Toshkent shahrida koʻrkam “Ashxobod” 
sayilgohining ochilgani, poytaxtimizning 
markaziy koʻchalaridan biriga turkman 
xalqining buyuk shoiri va mutafakkiri Max-
tumquli nomi berilgani, Xorazmda “Ulli 
Hovli” Oʻzbekiston — Turkmaniston tu
rizm majmuasi tashkil etilgani ikki birodar 
xalq oʻrtasidagi doʻstlik rishtalari tobora 
mustahkamlanib borayotganining yorqin 
dalilidir.

* * *
...Iqboloy chegaradan bagʻri xun boʻlib 

qaytdi. Bu ne koʻrgilik, padari buzrukvori 
bandalikni bajo etsa-yu, uni soʻnggi man-
zilga kuzatishga borolmasa? Chegara 
postidagi xodimlar unga qoʻlidagi pasport 

bilan Oʻsh viloyatiga umuman oʻtolmaslig-
ini, bunga qatʼiy cheklov qoʻyilganini ayt-
ganida, koʻzlaridan yosh sizib chiqdi. Axir 
qani insoniylik, shu ham adolatdanmi? 

 1991-yilda hozirgi Oʻzbekiston Milliy 
universitetining kimyo fakultetini bitir-
gan Iqboloy Qoʻrgʻontepaga kelin boʻlib 
tushaman, deb oʻylamagandi. Dastlabki 
yillarda u Oʻshga borib-kelib yursa-da, 
keyinchalik Oʻzbekiston fuqaroligi boʻl-

magan shaxs sifatida oʻz yurtiga borish 
huquqidan mahrum etildi. Cheklovlar tu-
fayli ular bilan soʻnggi bor vidolasha ol-
madi. Bu uning qalbida achchiq armon 
boʻlib qoldi...

 — Oʻsha yillarni eslasam, yuragim titrab 
ketadi, — deydi ayni paytda Andijon viloya-
ti Qoʻrgʻontepa tumanidagi 27-umumtaʼlim 
maktabi kimyo fani oʻqituvchisi Iqboloy Ti-
lovoldiyeva. — Oʻsh viloyatining Qorasuv 
shaharchasida tugʻilgan oʻzbek qiziman. 
Har bir inson tugʻilib oʻsgan yurtiga talpina-
di. Ammo qiz bola palaxmon toshi. Taqdir 
ekan, Qorasuvdan Qoʻrgʻontepaga kelin 
boʻlib tushdim. Pasportim Qirgʻizistonni-
ki. Keyinchalik menga tuman ichki ishlar 
boʻlimi tomonidan pasport vazifasini oʻtay-
digan hujjat berildi. Ammo bu hujjat men-
ga tugʻilib oʻsgan qadrdon yurtimga borish, 
ota-onam, jigarlarim bilan diydorlashib 
qaytish huquqini bermasdi. Yaqinlarimni 
yillar mobaynida koʻrolmaganman. Xay
riyatki, 2019-yilda Oʻzbekiston fuqaroligini 
oldim, endi shu yurt fuqarosiman. Shun-
day quvonchga yetkazgani uchun Allohga 
behisob shukr. Hozir chegaralarimiz 
ochiq, xohlasak, dunyoning har qanday 
davlatiga chiqamiz, xohlasak, oʻzga diy-
orda yashovchi qarindosh-urugʻlarimizni 
yoʻqlaymiz. Davlatimiz rahbari tashabbusi 
bilan yaratib berilayotgan bunday sharoit 
meningdek sarson boʻlgan minglab in-
sonlarning muammosiga chek qoʻydi.

 Muallima yaqin oʻtmishini eslab afsus 
bilan yigʻlaydi, balki yuragiga muhrlan-
gan armon endi boshqacha hissiyotga 
aylangani, balki qismatdoshlariga yengil-
lik boʻlgani uchundir... Nima boʻlishidan 
qatʼi nazar, bu yurtda inson qadrlanib, 
uning manfaatlari himoya qilinyapti. 
2016-yilga qadar uzoq yillar davomi-
da Iqboloy Tilovoldiyeva singari chigal 
taqdir egalarining Oʻzbekiston fuqaroli
gini olishi juda qiyin kechgan. Maʼlumot
larga koʻra, Oʻzbekistonda 1992-yildan 
2007-yilga qadar 480 kishi fuqarolik ol-
gan, xolos.  2007-yildan 2016-yilgacha 
birorta shaxs Oʻzbekiston fuqaroligini 
ololmagan. Hozir esa bunday imkoni-
yatni qoʻlga kiritgan shaxslar 70 ming-
dan oshib ketdi. Bu yangi Oʻzbekistonda 
amalga oshirilayotgan insonparvarlik si-
yosatiga yaqqol misol emasmi?

Oʻzbekiston — umumiy uyimiz. Ana shu oddiy, lekin gʻoyat samimiy 
jumla haqida hech oʻylab koʻrganmisiz? Toʻgʻri, biz, oʻzbeklar uchun 
shu yurt aziz va moʻtabar, kindik qonimiz tomgan Vatanni har birimiz 
ardoqlab, qadrlaymiz. Dunyoning qay burchiga bormaylik, bir zumda 
mana shu bagʻrikeng diyorni, uning mehmondoʻst, tanti va mard xalqini 
qoʻmsaymiz... 
Oʻzbekiston ayni paytda oʻzga millat vakillari boʻlgan millionlab 
yurtdoshlarimiz uchun ham jonajon Vatandir. Asrlar davomida shunday 
boʻlib kelgan va bundan keyin ham shunday boʻladi.

MA’NAVIY 
YANGILANISHNING 
YUKSAK NAMUNASI

Davlat o‘z faoliyatini inson farovonligini va 
jamiyatning barqaror rivojlanishini taʼminlash 
maqsadida qonuniylik, ijtimoiy adolat va 
birdamlik prinsiplari asosida amalga oshiradi.

(Oʻzbekiston Respublikasi Konstitutsiyasining 14-moddasi)

QONUN  BILAN  MUSTAHKAMLANGAN
* * *

 Pop Namangan viloyatining togʻli tu-
mani. Hududdagi koʻplab qishloq va ma-
hallalarda oʻzbeklar bilan birga tojik va 
qirgʻiz millatiga mansub yurtdoshlarimiz 
ham oʻzaro doʻst, ahil-inoq boʻlib yashab 
kelmoqda. Tuman markazidan 47 kilometr 
uzoqdagi Chodak qishlogʻining tabiati 
oʻzgacha. Aholi asosan, bogʻdorchilik bilan 
shugʻullanadi va koʻp qismini tojiklar tashkil 
qiladi. Qishloqdagi 50-umumtaʼlim makta-
bida taʼlim olayotgan tojik oʻgʻil-qizlari esa 
oʻz tili, madaniyati va urf-odatlarini egallab, 
mustaqil hayotga tayyorlanmoqda. 

 — Tojik millatiga mansub ota-
bobolarimiz, momolarimiz uchun Chodak 
aziz va moʻtabar maskan boʻlgan, — 
deydi 50-umumtaʼlim maktabi direktori 
Poʻlatjon Aʼzamov. — Qoʻshni qishloq va 
mahallalarda istiqomat qiluvchi oʻzbeklar 
bilan juda yaqinmiz, qiz berib, qiz olamiz, 
toʻy-maʼrakamiz bir. Tojik va oʻzbekning 
urf-odatlari, turmush tarzi, feʼl-atvori de-
yarli bir xil. Maktabimizda taʼlim olayotgan 
tojik bolalar oʻz tili va urf-odatlarini mu-
kammal egallab ulgʻaymoqda. Ular oʻzbek 
tengqurlari bilan ahil-inoq, hech qachon 
oʻrtalarida ziddiyat boʻlgan emas. “Tashab-
busli budjet” loyihasida gʻolib chiqqanimiz 
evaziga maktab qiyofasi 2022-yilda butkul 
oʻzgardi. Parta, stol-stullar yangilandi. Har 
bir xonaga kuzatuv kamerasi oʻrnatildi. 5 
dona aqlli doska oʻquvchilar xizmatida. 
Joriy oʻquv yilida 47 nafar oʻquvchimiz 
maktabni tamomlaydi va mustaqil hayotga 
qadam qoʻyadi. Ularning kelajakka ishon-
chi mustahkam. Chunki ular inson qadri 
ulugʻlanadigan, barcha uchun teng sharoit 
va imkoniyatlar yaratilgan Oʻzbekiston far-
zandlari ekanini juda yaxshi biladi va bun-
dan faxrlanadi.

  
* * *

Bu yil Sirdaryo viloyati tashkil etilgani
ning 60 yilligi nishonlandi. Shimoliy qis-
midan Qozogʻiston, janub tarafdan Toji
kiston bilan chegaradosh ushbu viloyatni 
tom maʼnoda turli millat vakillari istiqomat 
qiladigan hudud deyish mumkin. Qaysi 
tumaniga bormang, rus, qozoq, tojik, ko-
reys, tatar, qirgʻiz va boshqa millat vakillari 
ahillikda yashayotganiga guvoh boʻlasiz. 
Guliston davlat universitetida uzoq yillar 
mehnat qilgan tabarruk yoshdagi ziyoli Ab-
salom Jonibekov ana shunday yurtdosh-
larimizdan biri. U Yangi hayot mahallasida 
yashaydi.

— Oʻzbekiston men kabi qirgʻiz millati 
vakillari uchun ham jonajon Vatan, — dey-
di Absalom Jonibekov. — Et bilan tirnoqni 
ajratib boʻlmaganidek, qirgʻiz va oʻzbekni 
ham ayro tasavvur qilish mumkin emas. 
Ota-bobolarimiz Zomin tumanining Suv
lisoy qishlogʻida oʻtroq boʻlib yashagan, 
boshqacha aytganda, biz uchun Oʻzbekis
ton — Vatan, usiz taqdirimizni ham, tarixi
mizni ham tasavvur qila olmaymiz. Men 
ana shu qishloqda tugʻildim, oʻsdim, ona 
tilim bilan birga oʻzbekchani ham mu-
kammal bilaman. Uzoq yillar Guliston 
davlat universitetining biologiya kafedrasi-
da ishlab, talaba-yoshlarga shu fandan 
saboq berdim. Universitetda ishlab turib, 
fan bilan shugʻullandim va biologiya fan-
lari nomzodi, dotsentlik ilmiy darajalariga  
erishdim. 2007-yilda “Doʻstlik” ordeni bilan 
mukofotlandim. Bir olimni ardoqlash, qadr
lash shunchalik boʻlar! Taqdirimdan, umr 
yoʻlimdan ming bora roziman! Oʻzbekis
tonning koʻp millatli xalqiga taʼzim qilaman. 
Dunyoda qiyosi yoʻq bagʻrikeng diyorning 
Konstitutsiyasi qabul qilingan kun — 
ulugʻvor bayram bilan barcha yurtdoshla
rimizni tabriklayman. 

O‘zbekistonda xizmat 
ko‘rsatgan jurnalist

